
II 

(Atti mhux leġiżlattivi) 

REGOLAMENTI 

REGOLAMENT TA’ IMPLIMENTAZZJONI TAL-KUMMISSJONI (UE) 2019/1725 

tad-9 ta’ Ottubru 2019 

li jdaħħal isem fir-reġistru tad-denominazzjonijiet ta’ oriġini protetti u tal-indikazzjonijiet ġeografiċi 
protetti “Telemea de Sibiu” (IĠP) 

IL-KUMMISSJONI EWROPEA, 

Wara li kkunsidrat it-Trattat dwar il-Funzjonament tal-Unjoni Ewropea, 

Wara li kkunsidrat ir-Regolament (UE) Nru 1151/2012 tal-Parlament Ewropew u tal-Kunsill tal-21 ta’ Novembru 2012 
dwar skemi tal-kwalità għal prodotti agrikoli u oġġetti tal-ikel (1), u b’mod partikolari l-Artikolu 52(2) tiegħu, 

Billi: 

(1) F’konformità mal-Artikolu 50(2)(a) tar-Regolament (UE) Nru 1151/2012, l-applikazzjoni tar-Rumanija biex l-isem 
“Telemea de Sibiu” jiddaħħal fir-reġistru ġiet ippubblikata f’Il-Ġurnal Uffiċjali tal-Unjoni Ewropea (2). 

(2) Il-Kummissjoni ma rċeviet l-ebda dikjarazzjoni ta’ oppożizzjoni f’konformità mal-Artikolu 51 tar-Regolament (UE) 
Nru 1151/2012, u għalhekk jenħtieġ li l-isem “Telemea de Sibiu” jiġi rreġistrat, 

ADOTTAT DAN IR-REGOLAMENT: 

Artikolu 1 

L-isem “Telemea de Sibiu” (IĠP) huwa rreġistrat. 

L-isem imsemmi fl-ewwel paragrafu jidentifika prodott tal-Klassi 1.3. Ġobon kif speċifikat fl-Anness XI tar-Regolament ta’ 
Implimentazzjoni tal-Kummissjoni (UE) Nru 668/2014 (3). 

Artikolu 2 

Dan ir-Regolament għandu jidħol fis-seħħ fl-għoxrin jum wara dak tal-pubblikazzjoni tiegħu f’Il-Ġurnal Uffiċjali tal-Unjoni 
Ewropea. 

(1) ĠU L 343, 14.12.2012, p. 1. 
(2) ĠU C 203, 17.6.2019, p. 7. 
(3) Ir-Regolament ta’ Implimentazzjoni tal-Kummissjoni (UE) Nru 668/2014 tat-13 ta’ Ġunju 2014 li jistabbilixxi regoli għall- 

applikazzjoni tar-Regolament (UE) Nru 1151/2012 tal-Parlament Ewropew u tal-Kunsill dwar skemi tal-kwalità għal prodotti agrikoli 
u oġġetti tal-ikel (ĠU L 179, 19.6.2014, p. 36). 

Dan ir-Regolament għandu jorbot fl-intier tiegħu u japplika direttament fl-Istati Membri kollha. 

Magħmul fi Brussell, id-9 ta’ Ottubru 2019.  

Għall-Kummissjoni 
f’isem il-President, 

Phil HOGAN 

Membru tal-Kummissjoni     

REGOLAMENT TA’ IMPLIMENTAZZJONI TAL-KUMMISSJONI (UE) 2019/1726 

tal-15 ta’ Ottubru 2019 

li jnaqqas il-kwoti tas-sajd disponibbli għal ċerti stokkijiet f l-2019 minħabba sajd eċċessiv fis-snin ta’ 
qabel 

IL-KUMMISSJONI EWROPEA, 

Wara li kkunsidrat it-Trattat dwar il-Funzjonament tal-Unjoni Ewropea, 

Wara li kkunsidrat ir-Regolament tal-Kunsill (KE) Nru 1224/2009 tal-20 ta’ Novembru 2009 li jistabbilixxi sistema tal- 
Unjoni ta’ kontroll għall-iżgurar tal-konformità mar-regoli tal-Politika Komuni tas-Sajd, li jemenda r-Regolamenti (KE) 
Nru 847/96, (KE) Nru 2371/2002, (KE) Nru 811/2004, (KE) Nru 768/2005, (KE) Nru 2115/2005, (KE) Nru 2166/2005, 
(KE) Nru 388/2006, (KE) Nru 509/2007, (KE) Nru 676/2007, (KE) Nru 1098/2007, (KE) Nru 1300/2008, (KE) 
Nru 1342/2008 u li jħassar ir-Regolamenti (KEE) Nru 2847/93, (KE) Nru 1627/94 u (KE) Nru 1966/2006 (1), u b’mod 
partikulari l-Artikolu 105(1), (2) u (3) tiegħu, 

Billi: 

(1) Il-kwoti tas-sajd għall-2018 ġew stabbiliti bir-Regolamenti li ġejjin: 

— ir-Regolament tal-Kunsill (UE) 2016/2285 (2), 

— ir-Regolament tal-Kunsill (UE) 2017/1970 (3), 

— ir-Regolament tal-Kunsill (UE) 2017/2360 (4), u 

— ir-Regolament tal-Kunsill (UE) 2018/120 (5). 

(2) Il-kwoti tas-sajd għall-2019 ġew stabbiliti bir-Regolamenti li ġejjin: 

— ir-Regolament tal-Kunsill (UE) 2018/1628 (6), 

— ir-Regolament tal-Kunsill (UE) 2018/2025 (7), 

— ir-Regolament tal-Kunsill (UE) 2018/2058 (8), u 

— ir-Regolament tal-Kunsill (UE) 2019/124 (9). 

(3) Skont l-Artikolu 105(1) tar-Regolament (KE) Nru 1224/2009, meta l-Kummissjoni tkun stabbiliet li Stat Membru 
jkun qabeż il-kwoti tas-sajd li kienu allokati lilu, hija għandha tnaqqas il-kwoti tas-sajd futuri ta’ dak l-Istat Membru. 

(4) L-Artikolu 105(2) u (3) tar-Regolament (KE) Nru 1224/2009 jipprevedi li dan it-tnaqqis tal-kwoti tas-sajd irid isir fis- 
sena jew fis-snin sussegwenti billi jiġu applikati l-fatturi rispettivi ta’ multiplikazzjoni mogħtija f’dawk il-paragrafi. 

(1) ĠU L 343, 22.12.2009, p. 1. 
(2) Ir-Regolament tal-Kunsill (UE) 2016/2285 tat-12 ta’ Diċembru 2016 li jiffissa għall-2017 u l-2018 l-opportunitajiet tas-sajd għall- 

bastimenti tas-sajd tal-Unjoni għal ċerti stokkijiet ta’ ħut tal-fond u li jemenda r-Regolament (UE) 2016/72 (ĠU L 344, 17.12.2016, 
p. 32). 

(3) Ir-Regolament tal-Kunsill (UE) 2017/1970 tas-27 ta’ Ottubru 2017 li jiffissa għall-2018 l-opportunitajiet tas-sajd għal ċerti stokkijiet 
ta’ ħut u gruppi ta’ stokkijiet ta’ ħut applikabbli fil-Baħar Baltiku u li jemenda r-Regolament (UE) 2017/127 (ĠU L 281, 31.10.2017, 
p. 1). 

(4) Ir-Regolament tal-Kunsill (UE) 2017/2360 tal-11 ta’ Diċembru 2017 li jiffissa għall-2018 l-opportunitajiet tas-sajd għal ċerti stokkijiet 
ta’ ħut u gruppi ta’ stokkijiet ta’ ħut fil-Baħar l-Iswed (ĠU L 337, 19.12.2017, p. 1). 

(5) Ir-Regolament tal-Kunsill (UE) 2018/120 tat-23 ta’ Jannar 2018 li jistabbilixxi l-opportunitajiet tas-sajd għall-2018 għal ċerti stokkijiet 
tal-ħut u ċerti gruppi ta’ stokkijiet tal-ħut, applikabbli fl-ilmijiet tal-Unjoni u, għal bastimenti tas-sajd tal-Unjoni, f’ċerti ilmijiet mhux 
tal-Unjoni, u li jemenda r-Regolament (UE) 2017/127 (ĠU L 27, 31.1.2018, p. 1). 

(6) Ir-Regolament tal-Kunsill (UE) 2018/1628 tat-30 ta’ Ottubru 2018 li jistabbilixxi l-opportunitajiet tas-sajd għall-2019 għal ċerti 
stokkijiet ta’ ħut u gruppi ta’ stokkijiet ta’ ħut applikabbli fil-Baħar Baltiku u li jemenda r-Regolament (UE) 2018/120 fir-rigward ta’ 
ċerti opportunitajiet ta’ sajd f’ilmijiet oħra (ĠU L 272, 31.10.2018, p. 1). 

(7) Ir-Regolament tal-Kunsill (UE) 2018/2025 tas-17 ta’ Diċembru 2018 li jiffissa l-opportunitajiet tas-sajd għall-bastimenti tas-sajd tal- 
Unjoni għal ċerti stokkijiet ta’ ħut tal-baħar fond għall-2019 u għall-2020 (ĠU L 325, 20.12.2018, p. 7). 

(8) Ir-Regolament tal-Kunsill (UE) 2018/2058 tas-17 ta’ Diċembru 2018 li jiffissa għall-2019 l-opportunitajiet tas-sajd għal ċerti stokkijiet 
ta’ ħut u gruppi ta’ stokkijiet ta’ ħut fil-Baħar l-Iswed (ĠU L 329, 27.12.2018, p. 8). 

(9) Ir-Regolament tal-Kunsill (UE) 2019/124 tat-30 ta’ Jannar 2019 li jistabbilixxi għall-2019 l-opportunitajiet tas-sajd għal ċerti stokkijiet 
tal-ħut u ċerti gruppi ta’ stokkijiet tal-ħut, applikabbli fl-ilmijiet tal-Unjoni u, għal bastimenti tas-sajd tal-Unjoni, f’ċerti ilmijiet mhux 
tal-Unjoni (ĠU L 29, 31.1.2019, p. 1). 

(5) Ċerti Stati Membri qabżu l-kwoti tas-sajd allokati lilhom għall-2018. Għalhekk huwa xieraq li jitnaqqsu l-kwoti tas- 
sajd allokati lilhom fl-2019 u, fejn rilevanti, fis-snin sussegwenti, għall-istokkijiet mistada żżejjed. 

(6) Ir-Regolament ta’ Implimentazzjoni tal-Kummissjoni (UE) 2018/1969 (10) u r-Regolament ta’ Implimentazzjoni tal- 
Kummissjoni (UE) 2019/479 (11) naqqsu l-kwoti tas-sajd disponibbli għal ċerti pajjiżi u għal ċerti speċijiet għall- 
2018. Madankollu, għal ċerti pajjiżi, it-tnaqqis li kellu jiġi applikat għal ċerti speċijiet kien ikbar mill-kwoti rispettivi 
disponibbli fl-2018 u għalhekk ma setax jitwettaq bis-sħiħ dik is-sena. Sabiex ikun żgurat li f’dawn il-każijiet 
jitnaqqas l-ammont kollu għall-istokkijiet rispettivi, jenħtieġ li jitqiesu l-kwantitajiet li jkun għad fadal meta jiġi 
stabbilit it-tnaqqis għall-2019 u, meta jkun xieraq, mill-kwoti sussegwenti. 

(7) Wara bidliet fid-definizzjonijiet taż-żoni tal-istokkijiet stabbiliti fir-Regolament (UE) 2019/124, jenħtieġ li t-tnaqqis li 
fadal li japplika għall-Belġju minħabba li fl-2017 ġiet mistada żżejjed ir-raja ondjata fl-ilmijiet tal-Unjoni taż-żona 7d 
(RJU/07D.) jiġi applikat għall-kwota għar-raja ondjata għall-2019 fl-ilmijiet tal-Unjoni taż-żoni 7d u 7e (RJU/7DE.). 

(8) Jenħtieġ li t-tnaqqis mill-kwoti tas-sajd previst f’dan ir-Regolament japplika mingħajr preġudizzju għat-tnaqqis 
applikabbli għall-kwoti tal-2019 skont ir-Regolament ta’ Implimentazzjoni tal-Kummissjoni (UE) Nru 185/2013 (12). 

(9) Billi l-kwoti jingħataw f’tunnellati, jenħtieġ li s-sajd eċċessiv ta’ kwantitajiet ta’ inqas minn tunnellata ma jitqiesx, 

ADOTTAT DAN IR-REGOLAMENT: 

Artikolu 1 

1. Il-kwoti tas-sajd stabbiliti fir-Regolamenti (UE) 2018/1628, (UE) 2018/2025, (UE) 2018/2058 u (UE) 2019/124 
għall-2019 għandhom jitnaqqsu kif stabbilit fl-Anness ta’ dan ir-Regolament. 

2. Il-paragrafu 1 għandu japplika mingħajr preġudizzju għat-tnaqqis previst fir-Regolament ta’ Implimentazzjoni (UE) 
Nru 185/2013. 

Artikolu 2 

Dan ir-Regolament għandu jidħol fis-seħħ fis-seba’ jum wara dak tal-pubblikazzjoni tiegħu f’Il-Ġurnal Uffiċjali tal-Unjoni 
Ewropea. 

Dan ir-Regolament għandu jorbot fl-intier tiegħu u japplika direttament fl-Istati Membri kollha. 

Magħmul fi Brussell, il-15 ta’ Ottubru 2019.  

Għall-Kummissjoni 
Il-President 

Jean-Claude JUNCKER     

(10) Ir-Regolament ta’ Implimentazzjoni tal-Kummissjoni (UE) 2018/1969 tat-12 ta’ Diċembru 2018 li jnaqqas il-kwoti tas-sajd 
disponibbli għal ċerti stokkijiet fl-2018 minħabba sajd eċċessiv fis-snin ta’ qabel (ĠU L 316, 13.12.2018, p. 12). 

(11) Ir-Regolament ta’ Implimentazzjoni tal-Kummissjoni (UE) 2019/479 tat-22 ta’ Marzu 2019 li jnaqqas il-kwoti tas-sajd disponibbli 
għal ċerti stokkijiet fl-2018 minħabba sajd eċċessiv ta’ stokkijiet oħrajn fis-snin ta’ qabel u li jemenda r-Regolament ta’ 
Implimentazzjoni (UE) 2018/1969 (ĠU L 82, 25.3.2019, p. 6). 

(12) Ir-Regolament ta’ Implimentazzjoni tal-Kummissjoni (UE) Nru 185/2013 tal-5 ta’ Marzu 2013 li jipprovdi għal tnaqqis minn ċerti 
kwoti tas-sajd allokati lil Spanja fl-2013 u fis-snin sussegwenti minħabba s-sajd żejjed ta’ ċertu kwota tal-kavalli fl-2009 (ĠU L 62, 
6.3.2013, p. 1). 

DEĊIŻJONIJIET 

DEĊIŻJONI TAL-KUNSILL (UE) 2019/1727 

tas-7 ta’ Ottubru 2019 

dwar il-pożizzjoni li għandha tiġi adottata f'isem l-Unjoni Ewropea fit-Tieni Laqgħa Ministerjali tal- 
Ftehim ta' Bonn fir-rigward tad-Dikjarazzjoni Ministerjali u l-Pjan ta' Azzjoni Strateġiku tal-Ftehim 

ta' Bonn (BASAP) 2019 – 2025 anness magħha 

IL-KUNSILL TAL-UNJONI EWROPEA, 

Wara li kkunsidra t-Trattat dwar il-Funzjonament tal-Unjoni Ewropea, u b'mod partikolari l-Artikoli 191 u 196, flimkien 
mal-Artikolu 218(9) tiegħu, 

Wara li kkunsidra l-proposta mill-Kummissjoni Ewropea, 

Billi: 

(1) Il-Ftehim għall-Kooperazzjoni fit-Trattament tat-Tniġġis fil-Baħar tat-Tramuntana miż-Żejt u Sustanzi Oħra 
Perikolużi (Ftehim ta’ Bonn) (1) ġie konkluż mill-Komunità Ekonomika Ewropea permezz tad-Deċiżjoni tal-Kunsill 
84/358/KEE (2). Il-Ftehim ta’ Bonn daħal fis-seħħ fl-1 ta’ Settembru 1989. Il-Ftehim ta’ Bonn ġie emendat fl-1989. 
Dawk l-emendi daħlu fis-seħħ fl-1 ta' April 1994. Il-Komunità Ekonomika Ewropea approvat dawk l-emendi bid- 
Deċiżjoni tal-Kunsill 93/540/KEE (3). 

(2) Fl-2019, il-Ftehim ta' Bonn jiċċelebra l-50 anniversarju tiegħu. F’dik l-okkażjoni, il-Partijiet Kontraenti beħsiebhom 
jadottaw Dikjarazzjoni Ministerjali matul it-Tieni Laqgħa Ministerjali tal-Ftehim ta’ Bonn, fil-preżenza ta’ 
Organizzazzjonijiet Intergovernattivi u ta’ Osservaturi minn reġjuni ġirien responsabbli għat-trattament tat-tniġġis 
fil-Baħar tat-Tramuntana l-Kbir u l-approċċi tiegħu miż-żejt u sustanzi oħra perikolużi, li għandha ssir f’Bonn fil-11 
ta’ Ottubru 2019 (“id-Dikjarazzjoni Ministerjali”). 

(3) Filwaqt li tieħu nota tal-50 sena ta’ kooperazzjoni b’suċċess fi ħdan il-qafas tal-Ftehim ta’ Bonn u filwaqt li 
tirrikonoxxi l-benefiċċju komuni ta’ aktar tisħiħ tal-kooperazzjoni reġjonali għall-prevenzjoni, it-tħejjija u r- 
reazzjoni għat-tniġġis tal-baħar aċċidentali u illegali mill-attivitajiet marittimi fil-Baħar tat-Tramuntana l-Kbir u l- 
approċċi tiegħu, id-Dikjarazzjoni Ministerjali tfittex li tistabbilixxi viżjoni komuni ta’ Baħar tat-Tramuntana l-Kbir u 
l-approċċi tiegħu, ħielsa minn tniġġis aċċidentali, evitabbli u deliberat mit-tbaħħir, operazzjonijiet taż-żejt u tal-gass 
offshore u minn attivitajiet marittimi oħra. 

(4) Bħala impenn qawwi sabiex tiġi segwita din il-viżjoni, id-Dikjarazzjoni Ministerjali għandha tikkonferma l-isforzi 
msaħħa mill-ġdid mill-Partijiet Kontraenti għall-Ftehim ta' Bonn biex jintlaħqu l-objettivi maqbula u biex jinkisbu 
prevenzjoni, tħejjija u rispons aħjar għat-tniġġis tal-baħar fil-Baħar tat-Tramuntana l-Kbir u l-approċċi tiegħu. Għal 
dak il-għan, il-Partijiet Kontraenti għandhom l-intenzjoni li jadottaw il-Pjan ta' Azzjoni Strateġiku tal-Ftehim ta' 
Bonn 2019-2025, li għandu jiġi anness mad-Dikjarazzjoni Ministerjali u li jistabbilixxi miri strateġiċi ambizzjużi, 
objettivi operazzjonali kif ukoll azzjonijiet għall-implimentazzjoni tagħhom għall-perijodu 2019-2025. 

(5) Huwa importanti li tiġi stabbilita l-pożizzjoni li għandha tiġi adottata f’isem l-Unjoni matul it-Tieni Laqgħa 
Ministerjali tal-Ftehim ta’ Bonn, peress li d-deċiżjoni li għandha tiġi adottata fil-laqgħa ser ikollha effett legali fuq l- 
Unjoni. 

(6) Peress li l-Unjoni hija Parti Kontraenti għall-Ftehim ta’ Bonn u hija interessata li ssaħħaħ il-kooperazzjoni fit- 
trattament tat-tniġġis tal-Baħar tat-Tramuntana l-Kbir u l-approċċi tiegħu, huwa xieraq li tiġi ffirmata u appoġġata 
d-Dikjarazzjoni Ministerjali, li tapprova l-Pjan ta’ Azzjoni Strateġiku tal-Ftehim ta' Bonn 2019-2025 anness magħha, 

(1) ĠU L 188, 16.7.1984, p. 9. 
(2) Deċiżjoni tal-Kunsill 84/358/KEE tat-28 ta' Ġunju 1984 dwar l-Ilħuq, f'isem il-Komunità, tal-Ftehim għall-kooperazzjoni dwar kif jiġi 

trattat it-tniġġis tal-Baħar tat-Tramuntana bħala riżultat taż-żejt u ta' sustanzi oħra perikolużi (ĠU L 188, 16.7.1984, p. 7). 
(3) Deċiżjoni tal-Kunsill 93/540/KEE tat-18 ta' Ottubru 1993 li tapprova ċerti emendi tal-Ftehim ta' koperazzjoni li jaħdem kontra t- 

tniġġis tal-Baħar tat-Tramuntana biż-żejt u b'sustanzi perikolużi oħra (Ftehim ta' Bonn) (ĠU L 263, 22.10.1993, p. 51). 

ADOTTA DIN ID-DEĊIŻJONI: 

Artikolu 1 

Il-pożizzjoni li għandha tiġi adottata f’isem l-Unjoni fit-Tieni Laqgħa Ministerjali għall-Ftehim ta' Bonn għandha tkun li 
jintlaħaq qbil dwar l-adozzjoni tad-Dikjarazzjoni Ministerjali u l-Pjan ta’ Azzjoni Strateġiku tal-Ftehim ta’ Bonn (BASAP) 
2019 – 2025 anness magħha, li huma mehmuża ma’ din id-Deċiżjoni. 

Jista' jintlaħaq qbil dwar bidliet żgħar fid-Dikjarazzjoni Ministerjali u fil-Pjan ta’ Azzjoni Strateġiku tal-Ftehim ta’ Bonn 
(BASAP) 2019 - 2025 anness magħha mingħajr deċiżjoni ulterjuri tal-Kunsill. 

Artikolu 2 

Din id-Deċiżjoni għandha tidħol fis-seħħ fil-jum tal-adozzjoni tagħha. 

Magħmul fil-Lussemburgu, is-7 ta’ Ottubru 2019.  

Għall-Kunsill 
Il-President 

A.-M. HENRIKSSON     

ABBOZZ ta' Dikjarazzjoni Ministerjali 

Bonn, il-Ġermanja il-11 ta' Ottubru 2019 

AHNA L-MINISTRI U L-MEMBRU TAL-KUMMISSJONI EWROPEA, responsabbli mit-trattament tat-tniġġis tal-Baħar tat-Tramuntana l- 
Kbir u l-Mogħdijiet tiegħu miż-żejt u minn sustanzi perikolużi oħra ltaqgħu f'Bonn fil-11 ta' Ottubru 2019 għat-Tieni Laqgħa Ministerjali 
tal-Ftehim ta' Bonn fil-preżenza ta' Organizzazzjonijiet Intergovernattivi u Osservaturi minn reġjuni ġirien; 

Filwaqt li NIRRIKONOXXU 50 sena mill-kooperazzjoni b'suċċess fi ħdan il-qafas tal-Ftehim ta' Bonn u filwaqt li NIRRIKONOXXU l- 
benefiċċji komuni ta' aktar tisħiħ tal-kooperazzjoni tagħna biex nipprekludu, inħejju u nirrispondu għat-tniġġis marittimu 
aċċidentali u illegali mill-attivitajiet marittimi fil-Baħar tat-Tramuntana l-Kbira u l-Mogħdijiet tiegħu; 

Filwaqt li NILQGĦU l-aċċessjoni ta' Spanja għall-Ftehim ta' Bonn u l-allinjament mill-ġdid taż-Żona ta' Responsabbiltà bejn Franza u 
Spanja, li bħala riżultat tiegħu l-ambitu taż-żona marittima tal-Ftehim ta' Bonn ser jinkludi l-Golf tal-Biskalja; 

Filwaqt li NIMMIRAW sabiex insaħħu l-ħarsien tal-ambjent kostali u tal-baħar tagħna mit-tniġġis tal-baħar minħabba attivitajiet fil- 
Baħar tat-Tramuntana l-Kbir u l-Mogħdijiet tiegħu u l-mod li bih nikkooperaw fil-prevenzjoni, fit-tħejjija u fir-rispons għat-tniġġis; 

Filwaqt li NIEĦDU KONT tar-rwol tal-Organizzazzjoni Marittima Internazzjonali (OMI) fir-regolazzjoni tat-tbaħħir globali biex jiġu 
mħarsa l-ambjent tal-baħar u s-saħħa tal-bniedem, tal-iżvilupp ta' Politika Marittima Integrata għall-Unjoni Ewropea u tal- 
leġislazzjoni rilevanti tal-UE (1) fir-rigward ta' tniġġis u l-inċidenti tal-baħar; 

Filwaqt li NKOMPLU nikkordinaw l-isforzi nazzjonali fuq skala (sub) reġjonali, għall-benefiċċju ta' kulħadd u b'kunsiderazzjoni tal- 
obbligi ta' rapportar mill-Partijiet Kontraenti; 

Filwaqt li NAGĦMLU UŻU minn sistemi ta' informazzjoni aċċettati bħala standard fi ħdan organizzazzjonijiet internazzjonali 
kompetenti; 

Filwaqt li NINNOTAW kemm it-tkabbir kontinwu tat-trasport marittimu u kif ukoll attivitajiet marittimi oħra bħall-isfruttar taż-żejt u 
l-gass offshore u l-fatt li, minkejja t-tnaqqis fin-numru ta' tixrid osservat matul dawn l-aħħar snin, ir-riskji dejjem ser jibqgħu; 

ADOTTAJNA d-Dikjarazzjoni konġunta li ġejja: 

1. Aħna għandna viżjoni tal-Baħar tat-Tramuntana l-Kbir u l-Mogħdijiet tiegħu li jkunu ħielsa minn tniġġis aċċidentali, 
tniġġis li jkun jista' jiġi evitat u tniġġis intenzjonat li jirriżulta minn operazzjonijiet taż-żejt u tal-gass offshore u minn 
attivitajiet marittimi oħra. 

2. Aħna nilqgħu r-regolamenti mill-OMI li rriżultaw fi tnaqqis tat-tniġġis tal-baħar. Madankollu, minkejja l-firxa 
wiesgħa ta' miżuri meħuda f'dawn l-aħħar snin, it-tniġġis aċċidentali u illegali b'sustanzi oħra miż-żejt għadu 
theddida sinifikanti għall-Baħar tat-Tramuntana l-Kbir u l-Mogħdijiet tiegħu. 

3. Aħna konxji ħafna mill-valur ekonomiku u soċjali tal-ambjent marittimu u kostali u nirrikonoxxu li l-ispejjeż ta' riżorsi 
adegwati għall-prevenzjoni tat-tniġġis tal-baħar, għat-tħejjija u għar-rispons huma baxxi meta mqabbla ma' dawk li 
jirriżultaw minn rimedjar wara inċidenti ta' tniġġis maġġuri. 

(1) In-Norveġja mhijiex Membru tal-Unjoni Ewropea. In-Norveġja tikkontribwixxi fuq il-bażi ta' leġislazzjoni nazzjonali ekwivalenti u l- 
leġislazzjoni tal-UE li permezz tagħhom hija vinkolata magħhom fil-kwalità tagħha bħala membru taż-Żona Ekonomika Ewropea 
(ŻEE). 

4. Aħna nenfasizzaw l-importanza tal-prevenzjoni, tat-tħejjija u tar-rispons effiċjenti għal emerġenzi marittimi. Aħna 
naffermaw mill-ġdid l-impenn tagħna għall-kooperazzjoni attiva skont il-Ftehim ta' Bonn dwar l-ippjanar, it-taħriġ u 
l-ittestjar operattiv tas-sistemi ta' rispons ta' emerġenza, inklużi l-eżerċizzji konġunti ta' rispons operazzjonali. Aħna 
nirrikonoxxu l-importanza tal-kooperazzjoni Ewropea ġenerali permezz taċ-Ċentru ta' Koordinazzjoni għal Rispons 
ta' Emerġenza (ERCC) u f'koordinazzjoni mal-Aġenzija Ewropea għas-Sigurtà Marittima (EMSA). 

5. Aħna nilqgħu s-sistema stabbilita sew għas-sorveljanza mill-ajru u bis-satellita ta' operazzjonijiet taż-żejt u tal-gass 
offshore u attivitajiet marittimi oħra fil-Baħar tat-Tramuntana l-Kbir u l-Mogħdijiet tiegħu bħala għajnuna 
importanti biex jiġu identifikati u skoraġġiti skariki illegali fil-baħar u l-implimentazzjoni tal-impenji tagħna skont 
il-Konvenzjoni MARPOL. 

6. Aħna nilqgħu l-użu nazzjonali u reġjonali tas-Sistemi ta' Inġenju tal-Ajru Ppilotat mill-Bogħod (RPAS) stabbiliti bħala 
servizzi ġodda għas-sorveljanza marittima, għall-emissjonijiet fl-arja mill-monitoraġġ tat-trasport marittimu u għar- 
rispons għat-tniġġis u nħeġġu lill-Partijiet Kontraenti jikkondividu l-għarfien u l-esperjenza fuq is-sistemi nazzjonali 
tal-RPAS u r-rwol tagħhom fil-prattiki ta' infurzar. 

7. Aħna naffermaw mill-ġdid l-impenn tagħna li nkomplu bi programmi nazzjonali għat-titjiriet u operazzjonijiet 
konġunti bħall-Operazzjonijiet Ikkordinati u Estiżi ta' Kontroll ta' Tniġġis (CEPCOs) u nilqgħu s-servizz ta' immaġni 
bis-satellita pprovdut mill-EMSA permezz tal-CleanSeaNet bħala kontribut għal tħejjija u prevenzjoni aħjar tat- 
tniġġis. 

8. Aħna nilqgħu l-iżvilupp u l-aġġornament kontinwu tal-manwali u l-kodiċijiet tal-Ftehim ta' Bonn, inkluż l-Manwal 
Kontra t-Tniġġis u l-Kodiċi tal-Ftehim ta' Bonn dwar il-Konstatazzjoni taż-Żejt li jipprovdu sorsi ta' informazzjoni 
uniċi għall-prevenzjoni, għat-tħejjija u għax-xogħol ta' rispons għat-tniġġis u ġew rikonoxxuti globalment fil- 
kuntest tal-Konvenzjoni Internazzjonali dwar it-Tħejjija, ir-Rispons u l-Kooperazzjoni fil-kuntest tat-Tniġġis (OPRC) 
u tal-Protokoll tagħha dwar Sustanzi Noċivi u Potenzjalment Perikolużi (HNS). 

9. Aħna naffermaw mill-ġdid l-impenn tagħna li nżommu u nżommu aġġornati l-Pjanijiet ta' Rispons Konġunt tal- 
Ftehim ta' Bonn għall-inċidenti marittimi (jiġifieri l-Pjanijiet DENGERNETH, MANCHEPLAN, NORBRIT, il-Pjan taż-Żona 
Kwadriva), li jipprovdi għodda importanti biex jinbdew attivitajiet ta' rispons bejn il-fruntieri minnufih wara inċident, 
irrispettivament miż-żona nazzjonali ta' responsabbiltà li fiha oriġina t-tixrid. 

10. Filwaqt li nirrikonoxxu r-riskji li qed jinbidlu minn żieda fit-trasport ta' sustanzi perikolużi u noċivi, bastimenti akbar, 
bastimenti awtonomi, fjuwil ġdid, densitajiet ta' traffiku għoljin b'mod persistenti, operazzjonijiet taż-żejt u tal-gass 
offshore u attivitajiet marittimi oħra, aħna ninnotaw l-importanza li jinżamm bilanċ adegwat ta' riżorsi biex tiġi 
żgurata ħidma ta' prevenzjoni u rispons effiċjenti għat-tniġġis fil-Baħar tat-Tramuntana l-Kbir u l-Mogħdijiet tiegħu. 
Aħna naqblu li aktar żvilupp tal-kapaċitajiet ta' riskju fiż-żona tal-Ftehim ta' Bonn jenħtieġ li jkun ibbażat fuq 
valutazzjonijiet tar-riskju nazzjonali u konġunti. 

11. Aħna naffermaw mill-ġdid l-impenn konġunt tagħna għall-prevenzjoni tat-tniġġis tal-baħar li jaffettwa l-kwalità tal- 
arja permezz ta' kollaborazzjoni u kontribuzzjoni kollettiva għall-implimentazzjoni u għall-infurzar ta' regoli u 
standards marittimi internazzjonali, filwaqt li jiġu żgurati wkoll kundizzjonijiet ekwi għall-operaturi ekonomiċi. 
Aħna ntennu mill-ġdid is-suċċess tal-implimentazzjoni tad-Direttiva (UE) 2016/802 (2) li jirrifletti r-rekwiżiti baxxi 
tal-kubrit għal żoni ta' Kontroll tal-Emissjonijiet tas-SOx (0,10% tal-kontenut massimu ta' kubrit mill-2015) u aħna 
nfakkru wkoll l-impenji l-aktar reċenti meħuda mill-OMI biex tiġi żgurata l-implimentazzjoni konsistenti tal-limitu 
massimu globali tal-kubrit (0,50% mill-2020) skont l-Anness VI tal-Konvenzjoni MARPOL. Is-sistema kkordinata u 
robusta għal dawn ir-rekwiżiti, inkluż fiż-Żona ta' Kontroll tal-Emissjonijiet tas-SOx fil-Baħar tat-Tramuntana, 
flimkien ma' rata għolja ta' konformità tal-bastimenti madwar l-UE, irriżultat fi tnaqqis sinifikanti fit-tniġġis tad- 
diossidu tal-kubrit fir-reġjuni u l-bliet kostali. Aħna nilqgħu l-iżvilupp tal-impenn konġunt tagħna biex 
nikkontribwixxu b'mod kollettiv għas-sorveljanza tal-infurzar tal-Anness VI tal-MARPOL, u d-dħul fis-seħħ tal- 
Baħar tat-Tramuntana bħala Żona ta' Kontroll tal-Emissjonijiet (NECA) tal-NOx (Ossidi tan-Nitroġenu) mill-2021. 
Il-Partijiet Kontraenti jżommu d-dritt li jagħżlu liberament il-mezzi ta' parteċipazzjoni tagħhom għall-miżuri ta' 
sorveljanza. 

(2) Ir-rapport tal-Kummissjoni dwar l-implimentazzjoni u l-konformità mal-istandards tal-kubrit għall-fjuwils marittimi stabbiliti fid- 
Direttiva (UE) 2016/802, COM(2018) 188 final, 16.4.2018. 

12. Aħna nirrikonoxxu li d-dispożizzjonijiet bħad-deżinjazzjoni tal-Baħar tat-Tramuntana bħala Żona Speċjali skont l- 
Annessi I u V tal-MARPOL mhux ser ikunu effettivi sakemm ma jkunux infurzati kif xieraq. F'dan il-kuntest aħna 
nilqgħu l-ħidma b'suċċess tan-Netwerk tal-Baħar tat-Tramuntana ta' Investigaturi u Prosekuturi fil-promozzjoni tal- 
infurzar tar-regoli u tal-istandards ta' tniġġis u naqblu li titkompla l-kooperazzjoni man-Netwerk dwar l-infurzar tal- 
Annessi rilevanti kollha tal-Konvenzjoni MARPOL. 

13. Aħna naffermaw mill-ġdid l-impenn tagħna għall-implimentazzjoni u għall-eżekuzzjoni idonea tad-Direttiva 
2005/35/KE3 dwar ksur ikkawżat mit-tniggis ta' vapuri (kif emendata), b'mod partikolari fir-rigward tal-monitoraġġ 
u l-infurzar tal-kooperazzjoni, is-sodisfazzjon ta' obbligi ta' rappurtar u penali effettivi, inklużi pieni kriminali, għal 
reati ta' tniġġis. 

14. Aħna nilqgħu l-adozzjoni tad-Direttiva riveduta dwar il-Faċilitajiet tal-Akkoljenza fil-Portijiet3 mill-Kunsill u l- 
Parlament Ewropew u nimpenjaw ruħna għal skambju ta' informazzjoni u għal kooperazzjoni sabiex jiġi evitat l- 
iskariku illegali ta' skart fil-baħar. 

15. Aħna nilqgħu l-adozzjoni tal-output il-ġdid mill-OMI dwar "Il-valutazzjoni u l-armonizzazzjoni ta' regoli u gwida 
dwar l-iskariku ta' effluwenti likwidi mill-EGCS fl-ilmijiet, inklużi l-kundizzjonijiet u ż-żoni" bħala għodda 
importanti biex jinkiseb fehim aħjar tal-effetti ta' ilma tal-ħasil skarikat minn scrubbers/sistemi ta' tindif tal-gass tal- 
egżost (EGCS) fl-ambjent marittimu. 

16. Aħna nenfasizzaw il-ħtieġa għal programmi koordinati ta' riċerka u żvilupp sabiex jiġi żgurat li miżuri kontra t-tniġġis 
jiġu eżegwiti bl-aħjar tekniki u tagħmir disponibbli meta jiġu indirizzati sfidi eżistenti u futuri, pereżempju, l- 
introduzzjoni u ż-żieda fl-użu ta' fjuwils ġodda, maħsuba biex jikkonformaw ma' regolamenti tal-emissjonijiet aktar 
stretti, jidhru li qed jitolbu tekniki ta' rispons innovattivi. Aħna naffermaw mill-ġdid li l-proċessi ta' teħid ta' 
deċiżjonijiet huma appoġġati mill-aħjar għarfien, metodi u għodod ta' appoġġ disponibbli. Aħna ninnotaw l- 
identifikazzjoni ta' prijoritajiet għar-Riċerka u għall-Iżvilupp skont il-Pjan ta' Azzjoni Strateġika 2019-2025 tal- 
Ftehim ta' Bonn. 

17. Aħna ninnotaw l-iżvilupp ta' approċċi integrati għall-governanza marittima u l-importanza tat-tisħiħ tal- 
kooperazzjoni tagħna mas-setturi u l-korpi marittimi rilevanti sabiex nimxu lejn ġestjoni aktar olistika tal-ibħra 
tagħna, bl-għan li niksbu status ambjentali tajjeb tal-ilmijiet tal-ibħra marittimi tagħna f'konformità mad-Direttiva 
Kwadru tal-UE dwar l-Istrateġija Marittima (3). 

18. Aħna nilqgħu l-"Pjan ta' Azzjoni tal-OMI biex Nindirizzaw l-Iskart fil-Baħar tal-Plastik mill-Bastimenti" li jimmira 
sabiex isaħħaħ ir-regolamenti eżistenti u jintroduċi miżuri ġodda ta' appoġġ biex tiġi indirizzata l-problema 
sinifikanti li tirriżulta minn plastik tal-baħar fl-ambjent marittimu. 

19. Aħna naffermaw mill-ġdid l-impenn tagħna li nikkooperaw ma' organizzazzjonijiet u entitajiet internazzjonali u 
reġjonali kompetenti oħra, b'mod partikolari l-Organizzazzjoni Marittima Internazzjonali (OMI), il-Kummissjonijiet 
OSPAR u HELSINKI, il-Ftehim ta' Lisbona, il-Ftehim ta' Kopenħagen, iċ-Ċentru Reġjonali għall-Baħar Mediterran għal 
Intervent f'każ ta' Emerġenza ta' Tniġġis tal-Baħar (REMPEC), l-Organizzazzjoni għall-Kooperazzjoni u l-Iżvilupp 
Ekonomiċi (OECD) u l-Kunsill tal-Artiku, bl-għan li naqsmu l-esperjenzi u l-prattiki tajba, u li niksbu l-għanijiet 
komuni tagħna. 

Fid-dawl ta' dan ta' hawn fuq u bħala impenn b'saħħtu biex tiġi segwita l-viżjoni tagħna, aħna nattestjaw l-isforzi msaħħa 
mill-ġdid biex niksbu l-objettivi miftiehma u biex niksbu prevenzjoni, tħejjija u reazzjoni aħjar għat-tniġġis tal-baħar fil- 
Baħar tat-Tramuntana l-Kbir u l-Mogħdijiet tiegħu u ADOTTAJNA l-Pjan ta' Azzjoni Strateġika 2019-2025 tal-Ftehim ta' 
Bonn, imsemmi fl-Anness 1, li jistabbilixxi objettivi strateġiċi ambizzjużi u azzjonijiet għall-implimentazzjoni tagħhom 
għall-perjodu 2019-2025.   

(3) In-Norveġja mhijiex Membru tal-Unjoni Ewropea. In-Norveġja tikkontribwixxi fuq il-bażi ta' leġislazzjoni nazzjonali ekwivalenti u l- 
leġislazzjoni tal-UE li permezz tagħhom hija vinkolata magħhom fil-kwalità tagħha bħala membru taż-Żona Ekonomika Ewropea 
(ŻEE). 

ABBOZZ ta' Pjan ta' Azzjoni Strateġika tal-Ftehim ta' Bonn (BASAP) 

2019 – 2025 

Introduzzjoni 

Il-ħidma ewlenija tal-Ftehim ta' Bonn tikkonsisti f'kooperazzjoni reġjonali fil-prevenzjoni u l-ġlieda kontra t-tniġġis tal- 
baħar fil-Baħar tat-Tramuntana l-Kbir mill-bastimenti u mill-installazzjonijiet offshore; it-twettiq ta' sorveljanza bħala 
għajnuna biex jiġi identifikat u jiġi miġġieled it-tniġġis fil-baħar; it-tindif wara diżastri marittimi u reati ta' tniġġis. Dawn 
huma l-kisbiet li ġejjin minn 50 sena ta' ħidma xjentifika, teknika u operazzjonali tal-Ftehim ta' Bonn. Il-Partijiet Kontraenti 
għall-Ftehim ta' Bonn ikkooperaw biex joħolqu kompetenza kbira fit-trattament ta' theddid għall-ambjent tal-baħar, u huma 
lesti li jilqgħu sfidi ġodda bil-kooperazzjoni tal-Partijiet Kontraenti u li jinvolvu ruħhom mal-komunità internazzjonali. 

Il-Ftehim ta' Bonn huwa l-eqdem ftehim reġjonali stabbilit mill-gvernijiet biex iwieġbu għal inċidenti ta' tniġġis. Il-Ftehim 
huwa l-mekkaniżmu li bih l-Istati tal-Baħar tat-Tramuntana, u l-Unjoni Ewropea, jaħdmu flimkien biex jgħinu lil xulxin fil- 
ġlieda kontra t-tniġġis minn diżastri marittimi u t-tniġġis kroniku minn vapuri u installazzjonijiet offshore fiż-Żona tal- 
Baħar tat-Tramuntana. Dan ġie ffirmat fl-1969 mit-tmien stati li jmissu mal-Baħar tat-Tramuntana: il-Belġju, id- 
Danimarka, il-Ġermanja, Franza, in-Netherlands, in-Norveġja, l-Iżvezja u r-Renju Unit, ftit wara li t-tanker taż-żejt "Torrey 
Canyon" kien involut f'inċident f'Cornwall fl-1967 u xerred 117 000 tunnellata ta' żejt fl-ewwel diżastru ta' tniġġis ewlieni 
li laqat lill-Ewropa tal-Punent. Madankollu, il-Ftehim ta' Bonn ma kienx attivat sal-aħħar tas-snin 1970 wara li kienu seħħew 
żewġ inċidenti kbar oħra ta' tniġġis: l-iżbroff tal-"Ekofisk" fl-1977 u l-"Amoco Cadiz" fl-1978. Il-Ftehim kompla jiffunzjona 
b'mod effettiv minn dak iż-żmien 'l hawn u ġie estiż fl-1983 biex jinkludi sustanzi oħra ta' ħsara u fl-1987 biex ikopri l- 
kooperazzjoni fis-sorveljanza. Seħħet espansjoni ulterjuri fl-2010 meta ngħaqdet l-Irlanda u l-Ftehim ġie estiż biex ikopri 
l-ilmijiet Irlandiżi u ibħra Norveġiżi u tar-Renju Unit relatati. 

Minkejja t-tnaqqis ġenerali fl-għadd ta' tixrid aċċidentali taż-żejt fl-ibħra Ewropej, it-tixrid aċċidentali kbir ta' żejt (jiġifieri 
dawk li huma akbar minn 20 000 tunnellata) għadhom jokkorru f'intervalli irregolari. Minkejja li l-iżkariki fuq l-art 
jikkostitwixxu l-akbar sors ta' żejt li jidħol fl-oċean kull sena, it-tixrid aċċidentali taż-żejt xorta waħda jibqa' sors ewlieni ta' 
tniġġis li jammonta għal madwar 10–15 fil-mija taż-żejt kollu li jidħol fl-oċean madwar id-dinja kull sena. 

Il-BASAP 2019–2025 huwa maħsub biex jiffaċilita l-implimentazzjoni tal-Ftehim ta' Bonn sabiex jikkontribwixxi għall- 
prevenzjoni tat-tniġġis tal-baħar b'mod ġenerali u jindirizza sfidi futuri, bħall-bidla paradigmatika inevitabbli fis-swieq tal- 
enerġija u tar-riżorsi naturali, l-isfidi ambjentali li ġew identifikati mill-Ftehim ta' Pariġi 2015 u l-pressjoni fuq l-ippjanar 
spazjali tal-baħar li tista' twassal għal riskji oħra fuq il-baħar. Minħabba dawn l-iżviluppi u t-tnaqqis spettakolari ta' tixrid 
taż-żejt aċċidentali fl-ibħra Ewropej matul dawn l-aħħar 30 sena, dawk li jirreaġixxu għat-tixrid taż-żejt iridu jwessgħu l- 
fokus tagħhom miż-żejt għal kull tip ta' tniġġis tal-baħar li jista' jitkejjel u/jew jitnaddaf. Sfida ġdida ewlenija għall-Ftehim 
ta' Bonn, identifikata permezz tal-analiżi SWOT, ser tkun fuq it-tniġġis tal-arja li qed jaffettwa l-ekosistemi u s-saħħa taċ- 
ċittadini fiż-żoni kostali, b'densità ta' popolazzjoni għolja (l-Anness VI tal-MARPOL). 

Il-BASAP 2019–2025 huwa implimentat mill-Partijiet Kontraenti tiegħu billi: 

— jżommu ż-żoni ta' responsabbiltà tagħhom taħt sorveljanza għal theddid ta' tniġġis tal-baħar, tniġġis tal-ispazju tal-ajru 
relatat fuq il-baħar, inkluż il-koordinazzjoni tas-sorveljanza mill-ajru u bis-satellita; 

— jallertjaw lil xulxin dwar theddid bħal dan; 

— jadottaw approċċi operattivi komuni, sabiex ikunu jistgħu jistrieħu fuq xulxin sabiex jiksbu l-istandards neċessarji ta' 
prevenzjoni u tindif; 

— jadottaw approċċi operattivi komuni u kkoordinati għall-monitoraġġ u l-infurzar tal-konformità mal-Anness VI tal- 
MARPOL; 

— jappoġġaw lil xulxin (meta jintalbu jagħmlu dan) f'operazzjonijiet ta' rispons; 

— jikkondividu r-riċerka u l-iżvilupp kif ukoll prattiki tajba; u 

— iwettqu eżerċizzji konġunti. 

Viżjoni 

Il-viżjoni tal-Ftehim ta' Bonn hija ta': 

Baħar tat-Tramuntana l-Kbir mingħajr tniġġis aċċidentali u illegali minn attivitajiet ta' tbaħħir u attivitajiet marittimi oħra 

Il-Baħar tat-Tramuntana l-Kbir jappoġġa ekosistemi diversi u produttivi u huwa essenzjali għall-ħajja ta' kuljum ta' miljuni 
ta' nies. Parti mill-Baħar tat-Tramuntana l-Kbir fiha xi wħud mill-korsiji tat-tbaħħir l-aktar frekwentati fid-dinja. Il-viżjoni 
tal-Ftehim ta' Bonn għalhekk hija li titnaqqas kemm jista' jkun it-theddida ta' tniġġis aċċidentali u illegali minn vapuri u 
minn attivitajiet marittimi oħra. 

Sabiex jikseb il-viżjoni tiegħu, il-Ftehim ta' Bonn qabel fuq dawn l-Għanijiet Strateġiċi: 

(a) Li jiġu identifikati u indirizzati kwistjonijiet fis-settur marittimu b'mod ġenerali li jaffettwaw l-ambjent marittimu fi 
ħdan l-ambitu tal-Ftehim ta' Bonn; 

Li jiġu identifikati u vvalutati opportunitajiet emerġenti biex jitnaqqsu r-riskji lill-ambjent marittimu bbażati fuq l-aqwa 
tekniki disponibbli (BAT) u l-aqwa prattiki ambjentali (BEP) 

Li jiġu identifikati u vvalutati approċċi ġodda għall-monitoraġġ sabiex jiġu żgurati l-aqwa tekniki disponibbli u jiġu 
segwiti l-aħjar prattiki ambjentali; 

Li jkun hemm rispons idoneu għal riskji li jkunu għadhom kif ġew identifikati għall-ambjent tal-baħar b'mod li jieħu 
kont tar-rakkomandazzjonijiet tal-OTSOPA; u 

Li jsir użu sħiħ mill-proġetti I u II ta' BE-AWARE, li jiġu identifikati għall-futur il-miżuri ta' tnaqqis tar-riskji u ta' rispons 
l-aktar effettivi. 

Għanijiet Strateġiċi 

A. Il-prevenzjoni ta' tniġġis illegali u aċċidentali permezz ta' kollaborazzjoni u infurzar kollettiv tar-regoli u tal- 
istandards internazzjonali dwar it-tniġġis marittimu, inkluża l-konformità mal-Annessi tal-MARPOL 

Minkejja l-firxa wiesgħa ta' miżuri meħuda f'dawn l-aħħar snin, it-tniġġis aċċidentali u illegali għadu theddida sinifikanti 
għall-Baħar tat-Tramuntana l-Kbir. Il-kollaborazzjoni fl-infurzar effettiv u effiċjenti tagħhom hija għodda ewlenija fil- 
ħarsien tal-ambjent marittimu. 

Ir-regolamenti internazzjonali dwar it-tniġġis tal-baħar jirriżultaw mill-Konvenzjoni Internazzjonali għall-Prevenzjoni 
tat-Tniġġis minn Vapuri tal-1973 (MARPOL), li ġiet aġġornata fl-1978. Il-MARPOL ġiet żviluppata mill- 
Organizzazzjoni Marittima Internazzjonali (OMI) u għandha l-għan li tipprevjeni u timminimizza t-tniġġis mill- 
bastimenti - kemm aċċidentali kif ukoll minn operazzjonijiet ta' rutina bis-sitt annessi tekniċi li ġejjin li jkopru t-tniġġis 
marittimu, ara l-Anness I: It-testi attwali tal-MARPOL għall-Anness I sal-Anness VI 

L-Anness I - Ir-Regolamenti għall-Prevenzjoni tat-Tniġġis permezz taż-Żejt 

L-Anness II - Ir-Regolamenti għall-Prevenzjoni tat-Tniġġis permezz ta' Sustanzi Likwidi Noċivi bl-Ingrossa 

L-Anness III - Ir-Regolamenti għall-Prevenzjoni tat-Tniġġis minn Sustanzi Perikolużi Ttrasportati bil-Baħar f'Forma 
Ppakkettjata 

L-Anness IV - Ir-Regolamenti għall-Prevenzjoni tat-Tniġġis mid-Drenaġġ tal-Bastimenti 

L-Anness V - Ir-Regolamenti għall-Prevenzjoni tat-Tniġġis miż-Żibel tal-Bastimenti 

L-Anness VI - Ir-Regolamenti għall-Prevenzjoni tat-Tniġġis mill-Ajru permezz tal-Bastimenti. 

L-approċċi operattivi komuni u kkoordinati jridu jkunu stabbiliti għall-monitoraġġ tal-konformità biex jiġu żgurati 
implimentazzjoni u infurzar uniformi u konsistenti tal-Annessi tal-MARPOL u, b'mod partikolari, għall- 
implimentazzjoni u l-infurzar taż-Żona ta' Kontroll tal-Emissjonijiet tal-Baħar tat-Tramuntana (ECA, Emission Control 
Area) skont l-Anness VI tal-MARPOL għall-ossidi tal-kubrit u tan-nitroġenu kif ukoll fid-dawl tad-dħul fis-seħħ fl-2020 
tal-limitu globali tal-kubrit għall-bastimenti li jbaħħru barra mill-ECA. 

B. Promozzjoni u stabbiliment ta' tħejjija effiċjenti għal emerġenza 

C. Organizzazzjoni ta' kapaċitajiet ta' rispons optimali 

Minkejja l-isforzi kollha biex tiżdied is-sikurezza marittima dejjem ser ikun hemm ir-riskju ta' inċidenti. Iż-żieda fil-livelli 
ta' trasport marittimu u ta' merkanzija perikoluża u potenzjalment noċiva qed twassal għal żieda fir-riskju għall-ambjent 
tal-baħar. Il-Partijiet Kontraenti diġà poġġew riżorsi konsiderevoli f'kapaċitajiet ta' rispons adegwati. Li tkompli titjieb l- 
effiċjenza, mhux anqas f'termini finanzjarji, l-iżvilupp ulterjuri tal-kapaċitajiet ta' rispons jenħtieġ li jkun ibbażat fuq 
valutazzjonijiet tar-riskju, analiżi tan-nuqqasijiet u approċċi reġjonali u subreġjonali. Il-programmi koordinati ta' 
riċerka u żvilupp huma meħtieġa sabiex jiżguraw li l-miżuri kontra t-tniġġis jiġu eżegwiti bl-aħjar tekniki u tagħmir 
disponibbli. 

Sabiex jinkisbu l-għanijiet tiegħu, il-Ftehim ta' Bonn qabel fuq dawn l-objettivi operattivi: 

Objettivi operattivi: 

Objettivi operattivi f'relazzjoni mal-Għan Strateġiku A (prevenzjoni): 

A.I Li ssir sorveljanza adegwata ta' attivitajiet ta' tbaħħir u marittimi fil-Baħar tat-Tramuntana l-Kbir u biex jiġi żgurat 
rappurtar effiċjenti ta' osservazzjonijiet fiż-żoni ta' responsabbiltà tal-Ftehim ta' Bonn; 

A.II Li tiġi fornuta ġestjoni u ekwipaġġ tal-ajru b'informazzjoni aġġornata dwar l-ippjanar u t-twettiq ta' titjiriet kontra t- 
tniġġis fi ħdan iż-żona tal-Ftehim ta' Bonn; 

A.III Li jiġu żgurati approċċi operattivi komuni fil-monitoraġġ tal-konformità mal-Annessi tal-MARPOL; 

A.IV Li jiġi żgurat ġbir effiċjenti ta' evidenza fil-każ ta' inċidenti ta' tniġġis u kooperazzjoni mill-qrib mal-investigaturi u 
mal-prosekuturi dwar l-infurzar ta' regoli u standards dwar it-tniġġis marittimu fil-Baħar tat-Tramuntana l-Kbir; 

A.V Li tiġi kkomunikata u mxerrda informazzjoni dwar il-prevenzjoni ta' tniġġis illegali u aċċidentali għall-pubbliku u 
f'livell ta' esperti. 

Objettivi għall-implimentazzjoni tal-Għan Strateġiku B (tħejjija): 

B.I Li jiġi stabbilit fehim komuni tal-mod idoneu li bih wieħed għandu jirreaġixxi għall-emerġenzi marittimi u jiġi żgurat 
li jkun hemm sensibilizzazzjoni ta' sistemi u strateġiji ta' kontinġenza nazzjonali; 

B.II Li jinżamm livell adegwat ta' taħriġ ta' persunal ta' reazzjoni kif ukoll kooperazzjoni bejn l-unitajiet li jissiltu kontra t- 
tniġġis tal-Partijiet Kontraenti u li jiġi promoss l-istat ta' tħejjija għal operazzjonijiet multinazzjonali effiċjenti ta' ġlied 
kontra t-tniġġis; 

B.III Li jiġi żgurat li azzjoni ta' rispons mill-Partijiet Kontraenti tkun ifformulata kif xieraq biex tissalvagwardja l-ambjent 
marittimu u li jiġu stabbiliti l-prijoritajiet fuq l-aktar bażi xierqa; 

B.IV Li jkun hemm kooperazzjoni ma' organizzazzjonijiet internazzjonali u Ewropej kif ukoll ma' reġjuni marittimi ġirien 
sabiex jiġu identifikati sinerġiji u jiġu evitati d-duplikazzjonijiet. 

Objettivi għall-implimentazzjoni tal-Għan Strateġiku C (rispons): 

C.I Li jiġi żgurat li l-Partijiet Kontraenti għandhom fehim ċar tal-modi li bihom l-oħrajn jirreaġixxu għal inċidenti, sabiex 
jiġi promoss l-iżvilupp tal-aħjar prattiki; 

C.II Li jiġu miżmuma kif ukoll jinżammu aġġornati approċċi operattivi għal inċidenti ta' tniġġis u biex jiġi promoss l- 
iżvilupp u l-fehim komuni ta' strateġiji ta' rispons idonei; 

C.III Li jiġu promossi programmi koordinati ta' riċerka u żvilupp dwar teknoloġiji ta' rispons, tagħmir u mezzi 
operazzjonali oħra; 

C.IV Li jiġi żgurat li jinżamm bilanċ adegwat ta' riżorsi għal xogħol ta' rispons, abbażi ta' valutazzjonijiet tar-riskju 
subreġjonali, madwar iż-żona tal-Atlantiku tal-Grigal. 

Azzjonijiet 

Sabiex jistabbilixxi l-Viżjoni, l-Għanijiet Strateġiċi u l-Objettivi Operazzjonali, il-Pjan ta' Azzjoni Strateġika tal-Ftehim ta' 
Bonn (BASAP) jistabbilixxi azzjonijiet speċifiċi li jistgħu jitkejlu u miri realistiċi għall-perjodu 2019-2025, biex jiggwidaw 
u jiffokaw l-ħidma tal-Partijiet Kontraenti. Il-BASAP jirrikonoxxi l-ħtieġa li jinżammu sistemi stabbiliti sew u li titkompla l- 
ħidma neċessarja sabiex titkompla n-natura operattiva tal-Ftehim. Fl-istess ħin, dan ifassal opportunitajiet biex jissaħħu 
dawn l-isforzi u biex jiġu żviluppati direzzjonijiet ġodda. 

Il-Ftehim ta' Bonn qabel dwar l-azzjonijiet li ġejjin: 

Azzjonijiet f'relazzjoni mal-Għan Strateġiku A (prevenzjoni): 

A.1 L-eżekuzzjoni ta' operazzjonijiet ta' sorveljanza mill-ajru u bis-satellita, inklużi titjiriet nazzjonali, titjiriet reġjonali, 
titjiriet Tour d'Orizzont u titjiriet CEPCO/SuperCEPCO, biex tiġi identifikata, investigata, miżmuma evidenza u jkun 
hemm monitoraġġ ta' sustanzi taż-żejt u sustanzi ta' ħsara oħra; 

A.2 Iż-żamma ta' Sistema effiċjenti ta' Rappurtar Standard u li tintuża s-sistema biex jiġi rrappurtat it-tniġġis imsemmi 
lill-Ftehim ta' Bonn kif ukoll lill-Kummissjoni fil-qafas tad-Direttiva 2005/35/KE dwar is-Sors tat-Tniggis minn 
Bastimenti u lill-OMI; 

A.3 F'kooperazzjoni mal-Aġenzija Ewropea għas-Sigurtà Marittima għandu jsir użu mill-aħjar mill-immaġnijiet satellitari 
u jkun hemm reazzjoni għall-aħħar żviluppi fil-qasam tas-Satelliti Psewdo ta' Altitudni Għolja (HAPS, High Altitude 
Pseudo Satellites) u Sistemi ta' Inġenji tal-Ajru Ppilotati mill-Bogħod" (RPAS, Remotely Piloted Aircraft Systems) li 
jkunu disponibbli għall-istati tal-Baħar tat-Tramuntana l-Kbir u tiġi stabbilita sistema armonizzata madwar il-Baħar 
tat-Tramuntana l-Kbir biex tiġi mtejba l-identifikazzjoni ta' inċidenti ta' tniġġis; 

A.4 It-tisħiħ ta' kooperazzjoni dwar l-identifikazzjoni ta' reati fir-rigward tal-Anness V tal-MARPOL u l-infurzar: V 

A.5 It-tisħiħ ta' kooperazzjoni dwar l-identifikazzjoni ta' reati fir-rigward tal-Anness VI tal-MARPOL u l-infurzar, inkluż 
permezz tar-reġim eżistenti ta' kontroll tal-infurzar mill-port statali, kif ukoll l-applikazzjoni ta' għodod ta' mira 
avvanzati għal monitoraġġ tal-konformità u l-kondiviżjoni tal-eżitu ta' azzjonijiet ta' infurzar f'sistemi ta' 
informazzjoni komuni (eż. Thetis-EU); 

A.6 Iż-żamma u l-aġġornament tal-Manwal tal-Operazzjonijiet bl-Ajru u l-Atlas BAOAC; 

A.7 F'kooperazzjoni mal-Investigaturi u Prosekuturi tan-Netwerk tal-Baħar tat-Tramuntana (NSN), għandu jinżamm u jiġi 
aġġornat il-Manwal tal-Baħar tat-Tramuntana dwar ir-Reati tat-Tniġġis Marittimu miż-Żejt; 

A.8 Il-kooperazzjoni permezz tal-identifikazzjoni ta' OSINET dwar l-identifikazzjoni tat-tixrid taż-żejt, inklużi eżerċizzji 
interni ta' kalibrazzjoni tal-laboratorji u aktar żvilupp ta' metodi komuni ta' identifikazzjoni tat-tixrid taż-żejt; 

A.9 It-tisħiħ ta' kooperazzjoni mal-investigaturi u l-prosekuturi: 

a. a.sal-2022 - f'kooperazzjoni mal-opzjonijiet ta' identifikazzjoni NSN għall-għoti ta' pubbliċità lill-kundanni għal 
reati ta' tniġġis marittimu; 

b. sal-2025 - f'kooperazzjoni mal-proċeduri ta' stabbiliment tal-NSN fejn l-esperjenzi dwar l-ambjent ta' kumpaniji 
ta' tbaħħir rilevanti u kumpaniji li joperaw fuq vapuri jistgħu jsiru jkunu disponibbli għall-pubbliku. 

A.10 Il-ftehim mal-OMI biex jiġi ddeterminat kif il-Ftehim ta' Bonn jista' jikkontribwixxi ulterjorment għall-konformità 
mal-Anness VI tal-MARPOL filwaqt li jitqiesu l-aħħar żviluppi tal-OMI rigward l-implimentazzjoni tal-limitu 
massimu globali tal-kubrit għall-2020 (eż. reġim rinfurzat ta' kontroll tal-port statali, kif ukoll il-projbizzjoni fuq it- 
trasport għal skopijiet ta' kombustjoni ta' karburanti b'kontenut ta' kubrit ta' aktar minn 0,50%); 

A.11 L-appoġġ tal-proċess permezz tal-OMI-MEPC għar-reviżjoni tal-Anness II tal-MARPOL dwar il-kundizzjonijiet ta' 
skariku għal sustanzi ta' viskożità għolja u ta' solidifikazzjoni. 

A.12 Iż-żamma u l-aġġornament tas-sit web tal-Ftehim ta' Bonn u t-tixrid ta' pubblikazzjonijiet elettroniċi (jiġifieri 
manwali, manwali miktubin bl-idejn u rapporti); 

A.13 L-appoġġ u l-promozzjoni ta' rakkomandazzjonijiet dwar miżuri preventivi tal-proġetti BE -AWARE (KUN KONXJU). 

Azzjonijiet f'relazzjoni mal-Għan Strateġiku B (tħejjija): 

B.1 Iż-żamma u l-aġġornament tal-Manwal tal-Ftehim ta' Bonn dwar il-Ġlieda Kontra t-Tniġġis biex ikun applikabbli għall- 
ħtiġijiet; 

B.2 Il-promozzjoni ta' skambju ta' informazzjoni dwar tifrik li potenzjalment iniġġes u l-iżvilupp ta' bażijiet tad-data 
nazzjonali; 

B.3 L-ippjanar u t-twettiq ta' eżerċizzji u taħriġ operazzjonali reġjonali u subreġjonali; 

B.4 Il-promozzjoni tal-iżvilupp ta' sistemi nazzjonali dwar il-parir ambjentali u ta' skambji ta' informazzjoni relatati; 

B.5 Iż-żamma ta' skambju ta' informazzjoni ma' organizzazzjonijiet reġjonali u internazzjonali oħra, b'mod partikolari l- 
UCPM (Mekkaniżmu tal-Unjoni tal-Protezzjoni Ċivili), EMSA, EPPR (Kunsill tal-Artiku), HELCOM, OMI, il- 
Kummissjoni OSPAR, il-Ftehim ta' Lisbona u REMPEC permezz tal-attendenza f'laqgħat ta' bejn is-Segretarjati, u meta 
jkun hemm bżonn it-tisħiħ ta' kooperazzjoni ma' dawn l-organizzazzjonijiet, bħal fir-rigward tal-iżvilupp konġunt ta' 
Manwal ta' Rispons HNS. 

B.6 It-tisħiħ ta' kooperazzjoni mal-Kummissjoni OSPAR u organizzazzjonijiet internazzjonali oħra involuti fil-protezzjoni 
tal-ambjent tal-baħar mit-tniġġis u mill-istallazzjonijiet offshore; 

B.7 L-iżvilupp ta' strateġija HNS għall-kooperazzjoni ma' organizzazzjonijiet internazzjonali oħra pereżempju HELCOM/ 
EMSA/CTG biex jiġu implimentati l-prinċipji OPRC għall-HNS; 

B.8 Il-ftehim mal-OMI biex jiġi stabbilit kif il-Ftehim ta' Bonn jista' jikkontribwixxi ulterjorment fit-tisħiħ tal- 
implimentazzjoni tal-protokoll internazzjonali OPRC-HNS; 

B.9 Li titkompla l-evoluzzjoni tal-kapaċità ta' rispons abbażi tal-analiżi tar-riskju ambjentali biex jingħeleb ir-riskju 
marittimu li qed jinbidel. 

Azzjonijiet f'relazzjoni mal-Għan Strateġiku C (rispons): 

C.1 Iż-żamma ta' sistema ta' rapportar ta' inċident ta' tniġġis u identifikazzjoni tat-tagħlimiet meħuda; 

C.2 Iż-żamma u l-aġġornament ta' pjanijiet ta' rispons konġunt għall-inċidenti marittimi (il-Pjan DENGERNETH, 
MANCHEPLAN, il-Pjan taż-Żona Kwadriva, il-Pjan NorBrit [Pjan tal-Golf tal-Biskalja]); 

C.3 It-tisħiħ tal-iżvilupp ta' approċċi konġunti għar-rispons għall-ħajja selvaġġa, inkluż l-identifikazzjoni tal-aħjar prattika 
u l-komunikazzjoni ta' xogħol ta' rispons għall-ħajja selvaġġa lill-pubbliku; 

C.4 Il-kondiviżjoni ta' lezzjonijiet identifikati u meħuda minn rispons għat-tniġġis f'parks eoliċi offshore; 

C.5 Il-promozzjoni ta' ħoloq u koordinazzjoni ta' reazzjoni mil-linja tal-kosta; 

C.6 Il-promozzjoni tar-riċerka u l-iżvilupp u l-iskambju ta' informazzjoni dwar it-teknoloġija ta' rispons, it-tagħmir u 
mezzi operattivi oħra, b'mod partikolari dwar is-sensuri integrati ta' sorveljanza, it-teknoloġija ta' rispons li tirreaġixxi 
għal aċċidenti bil-lejl u f'viżibbiltà ħażina, f'kundizzjonijiet ta' temp ħażin, dwar l-identifikazzjoni u l-irkupru ta' 
kontejners li ntilfu fil-baħar, aċċidenti li jinvolvu ż-żejt tqil u aċċidenti kimiċi, u dwar aċċidenti li jinvolvu fjuwil ta' 
generazzjoni ġdida; 

C.7 Il-promozzjoni ta' riċerka fir-rigward ta' prijoritajiet ta' riċerka konġunta: mill-2019–22 li tiġi żviluppata proposta ta' 
riċerka konġunta dwar fjuwils ta' ġenerazzjoni ġdida; 

C.8 Il-promozzjoni ta' skambji ta' informazzjoni dwar is-sistemi ta' valutazzjoni tar-riskju nazzjonali, inkluż l-irmonk ta' 
emerġenza.   

Anness I 

L-estratti attwali dwar il-MARPOL 

L-estratti attwali tal-MARPOL għall-Anness I sal-Anness VI u l-Protokoll 1. 

Il-MARPOL tinkludi regolamenti mmirati lejn il-prevenzjoni ta' tniġġis aċċidentali, u tniġġis mill-operazzjonijiet ta' rutina 
ddettaljati f'sitt annessi tekniċi. 

(b) L-Anness I - Ir-Regolamenti għall-Prevenzjoni tat-Tniġġis permezz taż-Żejt 

Emendi għall-Anness I—dħul fis-seħħ fl-1 ta' Marzu 2018—Riżoluzzjoni MEPC.276(70) 

Emendi għall-Anness tal-Protokoll tal-1978 dwar il-Konvenzjoni Internazzjonali għall-Prevenzjoni tat-Tniġġis minn 
Vapuri tal-1973 (Emendi għall-Formola B tas-Suppliment għaċ-Ċertifikat Internazzjonali għall-Prevenzjoni tat-Tniġġis 
taż-Żejt) 

Emendi għall-Anness I—dħul fis-seħħ fl-1 ta' Jannar 2017—Riżoluzzjoni MEPC.266(68) 

Emendi għall-Anness tal-Protokoll tal-1978 dwar il-Konvenzjoni Internazzjonali għall-Prevenzjoni tat-Tniġġis minn 
Vapuri tal-1973 (Emendi għar-regolament 12 - tankijiet għar-residwu taż-żejt (ħama)) 

Emendi għall-Anness Ii—dħul fis-seħħ 1 ta' Jannar 2017—Riżoluzzjoni MEPC.265(68) 

Emendi għall-Anness tal-Protokoll tal-1978 dwar il-Konvenzjoni Internazzjonali għall-Prevenzjoni tat-Tniġġis minn 
Vapuri tal-1973 (Emendi għall-Annessi I, II, IV u V tal-MARPOL biex l-użu tal-provvedimenti relatati mal-ambjent tal- 
kodiċi polari jsir obbligatorju) 

Emenda għall-Anness I tal-MARPOL—dħul fis-seħħ fl-1 ta' Marzu 2016—Riżoluzzjoni MEPC.256(67) 

Emenda għall-Anness tal-Protokoll tal-1978 dwar il-Konvenzjoni Internazzjonali għall-Prevenzjoni tat-Tniġġis minn 
Vapuri tal-1973 (Emenda għar-regolament 43 - Rekwiżiti speċjali għall-użu jew għat-trasport taż-żjut fiż-żona tal- 
Antarktiku) 

Emendi għall-Anness I—dħul fis-seħħ fl-1 ta' Jannar 2016—Riżoluzzjoni MEPC.266(66) 

Emendi għall-Anness tal-Protokoll tal-1978 dwar il-Konvenzjoni Internazzjonali għall-Prevenzjoni tat-Tniġġis minn 
Vapuri tal-1973 (Emendi tal-Anness 1 tal-MARPOL għar-rekwiżiti obbligatorji għat-trasport għal strument ta' 
stabbiltà)—MEPC 66/21/Corr.1 

Emendi għall-Anness I—dħul fis-seħħ fl-1 ta' Jannar 2016—Riżoluzzjoni MEPC.246(66) 

Emendi għall-Anness tal-Protokoll tal-1978 dwar il-Konvenzjoni Internazzjonali għall-Prevenzjoni tat-Tniġġis minn 
Vapuri tal-1973 (Emendi għall-Annessi I, II, III, IV u V tal-MARPOL biex l-użu tal-Kodiċi III jsir obbligatorju) 

Emendi għall-Anness I—dħul fis-seħħ fl-1 ta' Jannar 2015—Riżoluzzjoni MEPC.238(65) 

Emendi għall-Anness tal-Protokoll tal-1978 dwar il-Konvenzjoni Internazzjonali għall-Prevenzjoni tat-Tniġġis minn 
Vapuri tal-1973 (Emendi għall-Annessi I u II tal-MARPOL biex l-użu tal-kodiċi RO jsir obbligatorju) 

Emendi għall-Anness I—dħul fis-seħħ fl-1 ta' Ottubru 2014—Riżoluzzjoni MEPC.235(65) 

Emendi għall-Anness tal-Protokoll tal-1978 dwar il-Konvenzjoni Internazzjonali għall-Prevenzjoni tat-Tniġġis minn 
Vapuri tal-1973 (Emendi għall-Formola A u l-Formula B tas-supplimenti għaċ-ċertifikat IOPP skont l-Anness I tal- 
MARPOL) 

Emendi għall-Anness I—dħul fis-seħħ fl-1 ta' Awwissu 2013—Riżoluzzjoni MEPC.216(63) 

Emendi għall-Anness tal-Protokoll tal-1978 dwar il-Konvenzjoni Internazzjonali għall-Prevenzjoni tat-Tniġġis minn 
Vapuri tal-1973 (Arranġamenti Reġjonali għall-Faċilitajiet tar-Riċeviment fil-Port skont l-Annessi I, II, IV u V tal- 
MARPOL) 

Emendi għall-Anness I — dħul fis-seħħ fl-1 ta' Awwissu 2011—Riżoluzzjoni MEPC.190(60) 

Emendi għall-anness tal-Protokoll tal-1997 biex jemendaw il-Konvenzjoni Internazzjonali għall-Prevenzjoni tat-Tniġġis 
minn Vapuri tal-1973 (Żona ta' Kontroll tal-Emissjonijiet fl-Amerka ta' Fuq) 

Emendi għall-Anness I—dħul fis-seħħ fl-1 ta' Awwissu 2011—Riżoluzzjoni MEPC.189(60) 

Emendi għall-anness tal-Protokoll tal-1978 dwar il-Konvenzjoni Internazzjonali għall-Prevenzjoni tat-Tniġġis minn 
Vapuri tal-1973 (Żieda ta' kapitolu 9 ġdid għall-Anness I tal-MARPOL) 

Emendi għall-Anness I—dħul fis-seħħ fl-1 ta' Jannar 2011—Riżoluzzjoni MEPC.187(59) 

Emendi għall-anness tal-Protokoll tal-1978 dwar il-Konvenzjoni Internazzjonali għall-Prevenzjoni tat-Tniġġis minn 
Vapuri tal-1973 (Emendi għar-regolamenti 1, 12, 13, 17 u 38 tal-Anness I tal-MARPOL, il-Partijiet I u II tas- 
Suppliment għall-Ktieb taċ-Ċertifikati IOPP u tar-Reġistrazzjonijiet taż-Żjut) 

Emendi għall-Anness I—dħul fis-seħħ fl-1 ta' Jannar 2011—Riżoluzzjoni MEPC.186(59) 

Emendi għall-anness tal-Protokoll tal-1978 dwar il-Konvenzjoni Internazzjonali għall-Prevenzjoni tat-Tniġġis minn 
Vapuri tal-1973 (Żieda ta' kapitolu 8 ġdid għall-Anness I tal-MARPOL u emendi konsekuttivi għas-Suppliment taċ- 
Ċertifikat IOPP, il-Formula B). 

Emendi għall-Anness I—dħul fis-seħħ fl-1 ta' Diċembru 2008—Riżoluzzjoni MEPC.164(56) 

Emendi għall-Anness tal-Protokoll tal-1978 dwar il-Konvenzjoni Internazzjonali għall-Prevenzjoni tat-Tniġġis minn 
Vapuri tal-1973 (Faċilitajiet ta' riċeviment barra minn żoni speċjali u l-ħruġ ta' drenaġġ) 

Emendi għall-Anness I—dħul fis-seħħ fl-1 ta' Awwissu 2007—Riżoluzzjoni MEPC.141(54) 

Emendi għall-Anness tal-Protokoll tal-1978 dwar il-Konvenzjoni Internazzjonali għall-Prevenzjoni tat-Tniġġis minn 
Vapuri tal-1973 (Emendi għar-regolament 1, addizzjoni għar-regolament 12A, emendi ta' konsegwenza liċ-Ċertifikat 
IOPP u emendi għar-regolament 21 tal-Anness I rivedut tal-MARPOL) 

Estratt tal-Anness I tal-MARPOL—mill-1 ta' Jannar 2007—Riżoluzzjoni MEPC.117(52) 

Emendi għall-anness tal-Protokoll tal-1978 dwar il-Konvenzjoni Internazzjonali għall-Prevenzjoni tat-Tniġġis minn 
Vapuri tal-1973 (Anness I rivedut tal-MARPOL) 

(c) L-Anness II—Ir-Regolamenti għall-Prevenzjoni tat-Tniġġis permezz ta' Sustanzi Likwidi Noċivi bl-Ingrossa 

Emendi għall-Anness II tal-MARPOL—dħul fis-seħħ fl-1 ta' Settembru 2017—Riżoluzzjoni MEPC.270(69) 

Emendi għall-Anness tal-Konvenzjoni Internazzjonali għall-Prevenzjoni tat-Tniġġis minn Vapuri tal-1973 kif emendata 
mill-Protokoll tal-1978 relatat miegħu (Emendi għall-Anness II MARPOL—Proċedura ta' Evalwazzjoni ta' Periklu 
GESAMP Riveduta) 

Emendi għall-Anness II—dħul fis-seħħ 1 ta' Jannar 2017—Riżoluzzjoni MEPC.265(68) 

Emendi għall-Anness tal-Protokoll tal-1978 dwar il-Konvenzjoni Internazzjonali għall-Prevenzjoni tat-Tniġġis minn 
Vapuri tal-1973 (Emendi għall-Annessi I, II, IV u V tal-MARPOL biex l-użu tal-provvedimenti relatati mal-ambjent tal- 
Kodiċi Polari jsir obbligatorju) 

Emendi għall-Anness II—dħul fis-seħħ fl-1 ta' Jannar 2016—Riżoluzzjoni MEPC.246(66) 

Emendi għall-Anness tal-Protokoll tal-1978 dwar il-Konvenzjoni Internazzjonali għall-Prevenzjoni tat-Tniġġis minn 
Vapuri tal-1973 (Emendi għall-Annessi I, II, III, IV u V tal-MARPOL biex l-użu tal-Kodiċi III jsir obbligatorju) 

Emendi għall-Anness II—dħul fis-seħħ 1 ta' Jannar 2015—Riżoluzzjoni MEPC.238(65) 

Emendi għall-Anness tal-Protokoll tal-1978 dwar il-Konvenzjoni Internazzjonali għall-Prevenzjoni tat-Tniġġis minn 
Vapuri tal-1973 (Emendi għall-Annessi I u II tal-MARPOL biex l-użu tal-kodiċi RO jsir obbligatorju) 

Emendi għall-Anness II—dħul fis-seħħ fl-1 ta' Awwissu 2013—Riżoluzzjoni MEPC.216(63) 

Emendi għall-Anness tal-Protokoll tal-1978 dwar il-Konvenzjoni Internazzjonali għall-Prevenzjoni tat-Tniġġis minn 
Vapuri tal-1973 (Arranġamenti Reġjonali għall-Faċilitajiet tar-Riċeviment fil-Port skont l-Annessi I, II, IV u V tal- 
MARPOL) 

Test tal-Anness II tal-MARPOL—mill-1 ta' Jannar 2007—Riżoluzzjoni MEPC.118(52) (kif emendat) 

Emendi għall-Anness tal-Protokoll tal-1978 dwar il-Konvenzjoni Internazzjonali għall-Prevenzjoni tat-Tniġġis minn 
Vapuri tal-1973 (Anness II rivedut tal-MARPOL) 

Kodiċi Internazzjonali għat-Trasport ta' Volumi Kbar ta' Kimika (IBC) li ngħata effett permezz tal-Anness II tar- 
Regolament 11—bawżers mibnija fi jew wara l-1 ta' Lulju 1986—Riżoluzzjoni MEPC.119(52) 

Emendi fil-Kodiċi Internazzjonali għall-Kostruzzjoni u t-Tagħmir ta' Bastimenti li Jġorru Kimiki Perikolużi fi 
Kwantitajiet Kbar (Kodiċi IBC) 

Riżoluzzjoni MEPC.225(64) Emendi lill-Kapitoli 17, 18 u 19 li daħħlu fis-seħħ fl-1 ta' Ġunju 2014 

BLG.1/Circ.19 Prodotti li ġew ikklassifikati jew ikklassifikati mill-ġdid sa mill-adozzjoni tal-Kodiċi IBC emendat fl-2004 

BLG.1 Circ.19/Corr.1 Prodotti li ġew ikklassifikati jew ikklassifikati mill-ġdid sa mill-adozzjoni tal-Kodiċi IBC emendat 
fl-2004 

Kodiċi Internazzjonali għat-Trasport ta' Volumi Kbar ta' Kimika (IBC) li ngħata effett permezz tal-Anness II tar- 
Regolament 11—bawżers mibnija qabel l-1 ta' Lulju 1986—Riżoluzzjoni MEPC.144(54) 

Emendi fil-Kodiċi Internazzjonali għall-Kostruzzjoni u t-Tagħmir ta' Bastimenti li Jġorru Kimiki Perikolużi fi 
Kwantitajiet Kbar (Kodiċi IBC) 

(d) L-Anness III - Ir-Regolamenti għall-Prevenzjoni tat-Tniġġis minn Sustanzi Perikolużi Ttrasportati bil-Baħar 
f'Forma Ppakkettjata 

Emenda lill-Anness III MARPOL—(Emenda fl-appendiċi dwar il-kriterji għall-identifikazzjoni ta' sustanzi perikolużi 
f'forma ppakkjata) li tidħol fis-seħħ fl-1 ta' Marzu 2016—Riżoluzzjoni MEPC.257(67) 

Emendi għall-Anness tal-Protokoll tal-1978 dwar il- Konvenzjoni Internazzjonali għall-Prevenzjoni tat-Tniġġis minn 
Vapuri tal-1973 

Emendi għall-Anness III—dħul fis-seħħ fl-1 ta' Jannar 2016—Riżoluzzjoni MEPC.246(66) 

Test tal-Anness III tal-MARPOL—mill-1 ta' Jannar 2014—Riżoluzzjoni MEPC.193(61) 

Test tal-Anness III tal-MARPOL—mill-1 ta' Jannar 2010—Riżoluzzjoni MEPC.156(55) 

Emendi għall-Anness tal-Protokoll tal-1978 dwar il-Konvenzjoni Internazzjonali għall-Prevenzjoni tat-Tniġġis minn 
Vapuri tal-1973 (Emendi għall-Annessi I, II, III, IV u V tal-MARPOL biex l-użu tal-Kodiċi III jsir obbligatorju) 

(e) L-Anness IV—Ir-Regolamenti għall-Prevenzjoni tat-Tniġġis mid-Drenaġġ tal-Bastimenti 

Emendi għall-Anness IV—dħul fis-seħħ fl-1 ta' Settembru 2017—Riżoluzzjoni MEPC.274(69) 

Emendi għall-Anness tal- Konvenzjoni Internazzjonali għall-Prevenzjoni tat-Tniġġis minn Vapuri tal-1973, kif emendat 
mill-Protokoll tal-1978 relatat miegħu (Emendi lill-Anness IV MARPOL—Żona Speċjali tal-Baħar Baltiku u Forma ta' 
Ċertifikat ISPP) 

Emendi għall-Anness IV—dħul fis-seħħ 1 ta' Jannar 2017—Riżoluzzjoni MEPC.265(68) 

Emendi għall-Anness tal-Protokoll tal-1978 dwar il-Konvenzjoni Internazzjonali għall-Prevenzjoni tat-Tniġġis minn 
Vapuri tal-1973 (Emendi għall-Annessi I, II, IV u V tal-MARPOL biex l-użu tal-provvedimenti relatati mal-ambjent tal- 
Kodiċi Polari jsir obbligatorju) 

Emendi għall-Anness IV—dħul fis-seħħ fl-1 ta' Jannar 2016—Riżoluzzjoni MEPC.246(66) 

Emendi għall-Anness tal-Protokoll tal-1978 dwar il-Konvenzjoni Internazzjonali għall-Prevenzjoni tat-Tniġġis minn 
Vapuri tal-1973 (Emendi għall-Annessi I, II, III, IV u V tal-MARPOL biex l-użu tal-Kodiċi III jsir obbligatorju) 

Emendi għall-Anness IV—dħul fis-seħħ fl-1 ta' Awwissu 2013—Riżoluzzjoni MEPC.216(63) 

Emendi għall-Anness tal-Protokoll tal-1978 dwar il-Konvenzjoni Internazzjonali għall-Prevenzjoni tat-Tniġġis minn 
Vapuri tal-1973 (Arranġamenti Reġjonali għall-Faċilitajiet tar-Riċeviment fil-Port skont l-Annessi I, II, IV u V tal- 
MARPOL) 

Emendi għall-Anness IV—dħul fis-seħħ fl-1 ta' Jannar 2013—Riżoluzzjoni MEPC.200(62) 

Emendi għall-Anness tal-Protokoll tal-1978 dwar il- Konvenzjoni Internazzjonali għall-Prevenzjoni tat-Tniġġis minn 
Vapuri tal-1973 (Dispożizzjonijiet għal Żoni Speċjali u d-Deżinjazzjoni tal-Baħar Baltiku bħala Żona Speċjali taħt l- 
Anness MARPOL IV) 

MEPC 62/24/Corr.1—fih diversi korrezzjonijiet għar-Riżoluzzjonijiet MEPC.200(62) 

Emendi għall-Anness IV—dħul fis-seħħ fl-1 ta' Diċembru 2008—Riżoluzzjoni MEPC.164(56) 

Emendi għall-Anness tal-Protokoll tal-1978 dwar il-Konvenzjoni Internazzjonali għall-Prevenzjoni tat-Tniġġis minn 
Vapuri tal-1973 (Faċilitajiet ta' riċeviment barra minn żoni speċjali u l-ħruġ ta' drenaġġ) 

Emendi għall-Anness IV—dħul fis-seħħ fl-1 ta' Awwissu 2007—Riżoluzzjoni MEPC.143(54) 

Emendi għall-Anness tal-Protokoll tal-1978 dwar il- Konvenzjoni Internazzjonali għall-Prevenzjoni tat-Tniġġis minn 
Vapuri tal-1973 (Żieda tar-regolament 13 għall-Anness IV MARPOL) 

Test tal-Anness IV tal-MARPOL—mill-1 ta' Awwissu 2005—Riżoluzzjoni MEPC.115(51) 

Emendi għall-anness tal-Protokoll tal-1978 dwar il- Konvenzjoni Internazzjonali għall-Prevenzjoni tat-Tniġġis minn 
Vapuri tal-1973 (Anness IV MARPOL rivedut) 

(f) L-Anness V—Ir-Regolamenti għall-Prevenzjoni tat-Tniġġis miż-Żibel tal-Bastimenti 

Test tal-Anness V tal-MARPOL—fil-31 ta' Diċembru 1988 

Emendi għall-Anness V—dħul fis-seħħ fl-1 ta' Marzu 2018—Riżoluzzjoni MEPC.277(70) 

Emendi għall-Anness tal-Protokoll tal-1978 dwar il- Konvenzjoni Internazzjonali għall-Prevenzjoni tat-Tniġġis minn 
Vapuri 1973 (Emendi fl-Anness V MARPOL - Sustanzi ta' ħsara għall-ambjent tal-baħar (HME) u l-Ktieb tad- 
Dokumentazzjoni taż-Żibel) 

Emendi għall-Anness V—dħul fis-seħħ 1 ta' Jannar 2017—Riżoluzzjoni MEPC.265(68) 

Emendi għall-Anness tal-Protokoll tal-1978 dwar il-Konvenzjoni Internazzjonali għall-Prevenzjoni tat-Tniġġis minn 
Vapuri tal-1973 (Emendi għall-Annessi I, II, IV u V tal-MARPOL biex l-użu tal-provvedimenti relatati mal-ambjent tal- 
Kodiċi Polari jsir obbligatorju) 

Emendi għall-Anness V—dħul fis-seħħ fl-1 ta' Jannar 2016—Riżoluzzjoni MEPC.246(66) 

Emendi għall-Anness tal-Protokoll tal-1978 dwar il-Konvenzjoni Internazzjonali għall-Prevenzjoni tat-Tniġġis minn 
Vapuri tal-1973 (Emendi għall-Annessi I, II, III, IV u V tal-MARPOL biex l-użu tal-Kodiċi III jsir obbligatorju) 

Emendi għall-Anness V—dħul fis-seħħ fl-1 ta' Awwissu 2013—Riżoluzzjoni MEPC.216(63) 

Emendi għall-Anness tal-Protokoll tal-1978 dwar il-Konvenzjoni Internazzjonali għall-Prevenzjoni tat-Tniġġis minn 
Vapuri tal-1973 (Arranġamenti Reġjonali għall-Faċilitajiet tar-Riċeviment fil-Port skont l-Annessi I, II, IV u V tal- 
MARPOL) 

Emendi għall-Anness V—dħul fis-seħħ fl-1 ta' Jannar 2013—Riżoluzzjoni MEPC.201(62) 

Emendi għall-Anness tal-Protokoll tal-1978 dwar il- Konvenzjoni Internazzjonali għall-Prevenzjoni tat-Tniġġis minn 
Vapuri tal-1973 (Anness V MARPOL rivedut) 

MEPC 62/24/Corr.1—fih diversi korrezzjonijiet għar-Riżoluzzjonijiet MEPC.201(62) 

Emendi għall-Anness V MARPOL—dħul fis-seħħ fl-1 ta' Awwissu 2005—Riżoluzzjoni MEPC.116(51) 

Emendi għall-Anness tal-Protokoll tal-1978 dwar il- Konvenzjoni Internazzjonali għall-Prevenzjoni tat-Tniġġis minn 
Vapuri tal-1973 (Emendi għall-Appendiċi tal-Anness V MARPOL) 

Emendi għall-Anness V MARPOL—dħul fis-seħħ fl-1 ta' Marzu 2002—Riżoluzzjoni MEPC.89(45) 

Emendi għall-anness tal-Protokoll tal-1978 dwar il- Konvenzjoni Internazzjonali għall-Prevenzjoni tat-Tniġġis minn 
Vapuri tal-1973 (Emendi għall-Anness V MARPOL) 

Emendi għall-Anness V MARPOL—dħul fis-seħħ fl-1 ta' Jannar 1997—Riżoluzzjoni MEPC.65(37) 

Emendi għall-anness tal-Protokoll tal-1978 dwar il- Konvenzjoni Internazzjonali għall-Prevenzjoni tat-Tniġġis minn 
Vapuri tal-1973 (Emendi għall-Regolament 2 u r-Regolament il-ġdid 9 tal-Anness V) 

(g) L-Anness VI—Ir-Regolamenti għall-Prevenzjoni tat-Tniġġis mill-Ajru permezz tal-Bastimenti 

Emendi għall-Anness VI—dħul fis-seħħ fl-1 ta' Jannar 2019—Riżoluzzjoni MEPC.286(71) 

Emendi għall-Anness tal-Protokoll tal-1997 biex jemenda l- Konvenzjoni Internazzjonali Prevenzjoni tat-Tniġġis minn 
Vapuri tal-1973, kif modifikata mill-Protokoll tal-1978 marbut magħha (biex jingħata effett lill-Baħar Baltiku u l-Baħar 
tat-Tramuntana NOx Żona ta' Kontroll tal-Emissjonijiet u li jemenda n-Nota ta' Kunsinna tal-Bunker) 

Emendi għall-Anness VI—dħul fis-seħħ fl-1 ta' Marzu 2018—Riżoluzzjoni MEPC.278(70) 

Emendi għall-Anness tal-Protokoll tal-1997 dwar il- Konvenzjoni Internazzjonali għall-Prevenzjoni tat-Tniġġis minn 
Vapuri 1973 (Emendi fl-Anness VI MARPOL Sistema' ta' ġbir ta' data għall-konsum taż-żejt tal-fjuwil tal-vapuri) 

Emendi għall-Anness VI—dħul fis-seħħ fl-1 ta' Settembru 2017—Riżoluzzjoni MEPC.271(69) 

Emendi għall-Anness tal- Konvenzjoni Internazzjonali għall-Prevenzjoni tat-Tniġġis minn Vapuri tal-1973, kif emendat 
mill-Protokoll tal-1978 relatat miegħu (Emendi lir-Regolament 13 tal-Anness VI MARPOL—Rekwiżiti ta' rekords għal 
konformità operattiva maż-żoni ta' kontroll tal-emissjonijiet Nox Livell III) 

Emendi għall-Anness VI tal-MARPOL—dħul fis-seħħ fl-1 ta' Marzu 2016—Riżoluzzjoni MEPC.258(67) 

Emenda fl-Anness tal-Protokoll tal-1997 biex jemenda l- Konvenzjoni Internazzjonali għall-Prevenzjoni tat-Tniġġis 
minn Vapuri 1973, kif modifikat mill-Protokoll tal-1978 relatat miegħu (Emendi lir-regolamenti 2 u 13 u s- 
Suppliment taċ-Ċertifikat IAPP) 

Emendi għall-Anness VI—dħul fis-seħħ 1 ta' Jannar 2016—Riżoluzzjoni MEPC.247(66) 

Emendi fl-Anness tal-Protokoll tal-1997 biex jemenda l- Konvenzjoni Internazzjonali għall-Prevenzjoni tat-Tniġġis 
mill-Vapuri 1973, kif modifikat mill-Protokoll tal-1978 relatat miegħu (sabiex l-użu tal-Kodiċi III isir obbligatorju) 

Emendi għall-Anness VI—dħul fis-seħħ fl-1 ta' Marzu 2015—Riżoluzzjoni MEPC.251(66) 

Emendi fl-Anness tal-Protokoll tal-1997 biex jemenda l- Konvenzjoni Internazzjonali għall-Prevenzjoni tat-Tniġġis 
minn Vapuri 1973, kif modifikat mill-Protokoll tal-1978 relatat miegħu (Emendi lir-regolamenti 2, 13, 19, 20 u s- 
Suppliment liċ-Ċertifikat IAPP taħt l-Anness MARPOL VI u ċertifikazzjoni ta' magni li jużaw żewġ tipi ta' fjuwil taħt il- 
Kodiċi Tekniku NOx 2008) 

Emendi għall-Anness VI—dħul fis-seħħ fl-1 ta' Awwissu 2013—Riżoluzzjoni MEPC.217(63) 

Emendi fl-Anness tal-Protokoll tal-1997 biex jemenda l- Konvenzjoni Internazzjonali għall-Prevenzjoni tat-Tniġġis 
minn Vapuri 1973, kif modifikat mill-Protokoll tal-1978 relatat miegħu (Arranġamenti Reġjonali għal Faċilitajiet 
Portwarji ta' Akkoljenza skont l-Anness VI MARPOL u Ċertifikazzjoni ta' Magni Diżil tal-Baħar mgħammra b'sistemi 
ta' riduzzjoni katalitika selettiva taħt il-Kodiċi Tekniku Nox 2008) 

Emendi għall-Anness VI—dħul fis-seħħ 1 ta' Jannar 2013—Riżoluzzjoni MEPC.203(62) 

Emendi għall-Anness tal-Protokoll tal-1997 dwar il- Konvenzjoni Internazzjonali għall-Prevenzjoni tat-Tniġġis minn 
Vapuri tal-1973 (Żieda tar-Regolamenti dwar l-Effiċjenza fl-Enerġija għall-Vapuri) 

MEPC 62/24/Corr.1—fih diversi korrezzjonijiet għar-Riżoluzzjonijiet MEPC.203(62) 

MT Il-Ġurnal Uffiċjali tal-Unjoni Ewropea L 263/30                                                                                                                                       16.10.2019   



Emendi għall-Anness VI—dħul fis-seħħ 1 ta' Jannar 2013—Riżoluzzjoni MEPC.202(62) 

Emendi għall-Anness tal-Protokoll tal-1997 dwar il- Konvenzjoni Internazzjonali għall-Prevenzjoni tat-Tniġġis minn 
Vapuri tal-1973 (Deżinjazzjoni taż-Żona ta' Kontroll tal-Emissjonijiet tal-Baħar Karibew) 

MEPC 62/24/Corr.1—fih diversi korrezzjonijiet għar-Riżoluzzjonijiet MEPC.202(62) 

Emendi għall-Anness VI—dħul fis-seħħ fl-1 ta' Frar 2012—Riżoluzzjoni MEPC.194(61) 

Emendi fl-anness tal-Protokoll tal-1997 biex jemenda l- Konvenzjoni Internazzjonali għall-Prevenzjoni tat-Tniġġis 
minn Vapuri 1973, kif modifikat mill-Protokoll tal-1978 relatat miegħu (Forma riveduta tas-Suppliment taċ-Ċertifikat 
IAPP) 

Emendi għall-Anness VI—dħul fis-seħħ fl-1 ta' Awwissu 2011—Riżoluzzjoni MEPC.190(60) 

Emendi fl-Anness tal-Protokoll tal-1997 biex jemenda l- Konvenzjoni Internazzjonali għall-Prevenzjoni tat-Tniġġis 
minn Vapuri 1973, kif modifikat mill-Protokoll tal-1978 relatat miegħu (Żona ta' Kontroll tal-Emissjonijiet tal-Amerka 
ta' Fuq) 

Test tal-Anness VI tal-MARPOL—mill-1 ta' Lulju 2010—Riżoluzzjoni MEPC.176(58) 

Emendi fl-Anness tal-Protokoll tal-1997 biex jemenda l- Konvenzjoni Internazzjonali għall-Prevenzjoni tat-Tniġġis minn 
Vapuri 1973, kif modifikat mill-Protokoll tal-1978 relatat miegħu (Anness VI MARPOL rivedut)   

DEĊIŻJONI TA’ IMPLIMENTAZZJONI TAL-KUMMISSJONI (UE) 2019/1728 

tal-15 ta’ Ottubru 2019 

dwar l-istandards armonizzati għall-ġugarelli abbozzati b’appoġġ għad-Direttiva 2009/48/KE tal- 
Parlament Ewropew u tal-Kunsill 

IL-KUMMISSJONI EWROPEA, 

Wara li kkunsidrat it-Trattat dwar il-Funzjonament tal-Unjoni Ewropea, 

Wara li kkunsidrat ir-Regolament (UE) Nru 1025/2012 tal-Parlament Ewropew u tal-Kunsill tal-25 ta’ Ottubru 2012 dwar l- 
Istandardizzazzjoni Ewropea, li jemenda d-Direttivi tal-Kunsill 89/686/KEE u 93/15/KEE u d-Direttivi 94/9/KE, 94/25/KE, 
95/16/KE, 97/23/KE, 98/34/KE, 2004/22/KE, 2007/23/KE, 2009/23/KE u 2009/105/KE tal-Parlament Ewropew u tal- 
Kunsill u li jħassar id-Deċiżjoni tal-Kunsill 87/95/KEE u d-Deċiżjoni Nru 1673/2006/KE tal-Parlament Ewropew u tal- 
Kunsill (1), u b’mod partikolari l-Artikolu 10(6) tiegħu, 

Billi: 

(1) F’konformità mal-Artikolu 13 tad-Direttiva 2009/48/KE tal-Parlament Ewropew u tal-Kunsill (2), il-ġugarelli li jkunu 
konformi ma’ standards armonizzati jew partijiet minnhom, li r-referenzi tagħhom ikunu ġew ippubblikati f’Il- 
Ġurnal Uffiċjali tal-Unjoni Ewropea, huma preżunti konformi mar-rekwiżiti koperti minn dawk l-istandards jew 
partijiet minnhom, stabbiliti fl-Artikolu 10 tad-Direttiva 2009/48/KE u fl-Anness II ta’ dik id-Direttiva. 

(2) Bl-ittra M/445 tad-9 ta’ Lulju 2009, il-Kummissjoni ressqet talba quddiem il-Kumitat Ewropew għall-Istandardiz-
zazzjoni (is-CEN) u l-Kumitat Ewropew għall-Istandardizzazzjoni Elettroteknika (is-Cenelec) għall-abbozzar ta’ 
standards armonizzati ġodda u għar-reviżjoni tal-istandards armonizzati eżistenti b’appoġġ għad-Direttiva 
2009/48/KE. 

(3) Fil-punt 13 tal-Parti III tal-Anness II tagħha, id-Direttiva 2009/48/KE tistabbilixxi limiti migratorji għal 19-il element, 
minn ġugarelli jew komponenti ta’ ġugarelli, li ma jistgħux jinqabżu. Madankollu, dawn il-limiti ta’ migrazzjoni ma 
japplikawx jekk jista’ jiġi eskluż kwalunkwe periklu, bħal fil-każ tal-inaċċessibbiltà tal-komponent tal-ġugarell li 
jista’ jinkludi element wieħed jew diversi. 

(4) Fuq il-bażi tat-talba M/445 tad-9 ta’ Lulju 2009, is-CEN irreveda l-istandard armonizzat EN 71-3:2013+A3:2018 
dwar il-migrazzjoni ta’ ċerti elementi, li r-referenza għalih ġiet ippubblikata f’Il-Ġurnal Uffiċjali tal-Unjoni Ewropea (3), 
sabiex jiġi inkluż l-aktar progress tekniku u xjentifiku riċenti fil-metodi ta’ ttestjar deskritti fl-istandard EN 71-3. Dan 
il-progress jinkludi kejl imtejjeb tal-kromju VI u tal-komposti organiċi tal-landa, kundizzjonijiet ta’ sperimentazzjoni 
kkontrollati aħjar meta jitwettqu t-testijiet, u struttura mtejba tal-istandard EN 71-3 biex titħaffef l-applikazzjoni 
prattika. Dan irriżulta fl-adozzjoni tal-istandard armonizzat EN 71-3:2019 dwar il-migrazzjoni ta’ ċerti elementi. 

(5) Il-Kummissjoni, flimkien mas-CEN, ivvalutat jekk l-istandard armonizzat EN 71-3:2019 dwar il-migrazzjoni ta’ ċerti 
elementi abbozzat mis-CEN jikkonformax mat-talba M/445 tad-9 ta’ Lulju 2009. 

(6) L-istandard armonizzat EN 71-3:2019 jissodisfa r-rekwiżiti li għandu l-għan li jkopri u li huma stabbiliti fid-Direttiva 
2009/48/KE. Għalhekk, huwa xieraq li tiġi ppubblikata r-referenza ta’ dak l-istandard f’Il-Ġurnal Uffiċjali tal-Unjoni 
Ewropea. 

(7) L-istandard armonizzat EN 71-3:2019 jissostitwixxi l-istandard armonizzat EN 71-3:2013+A3:2018. Għalhekk, 
jeħtieġ li r-referenza ta’ dak l-istandard tiġi rtirata minn Il-Ġurnal Uffiċjali tal-Unjoni Ewropea. Sabiex il-manifatturi 
tal-ġugarelli jkollhom biżżejjed żmien biex jadattaw il-prodotti tagħhom għall-ispeċifikazzjonijiet riveduti fl- 
istandard armonizzat EN 71-3:2019, jeħtieġ li jiġi ddiferit l-irtirar tar-referenza tal-istandard armonizzat EN 
71-3:2013+A3:2018. 

(8) Fl-interessi taċ-ċarezza u tar-razzjonalità, jenħtieġ li tiġi ppubblikati f’att wieħed lista sħiħa ta’ referenzi tal-istandards 
armonizzati abbozzati b’appoġġ għad-Direttiva 2009/48/KE u li jissodisfaw ir-rekwiżiti li għandhom l-għan li 
jkopru. Ir-referenzi tal-istandards Ewropej li huma ppubblikati bħalissa f’Il-Ġurnal Uffiċjali tal-Unjoni Ewropea (4) 
jenħtieġ għalhekk li jiġu inklużi f’din id-Deċiżjoni. Konsegwentement, huwa meħtieġ ukoll li titħassar id-Deċiżjoni 
ta’ Implimentazzjoni tal-Kummissjoni (UE) 2019/1254 (5). 

(1) ĠU L 316, 14.11.2012, p. 12. 
(2) Id-Direttiva 2009/48/KE tal-Parlament Ewropew u tal-Kunsill tat-18 ta’ Ġunju 2009 dwar is-sikurezza tal-ġugarelli (ĠU L 170, 

30.6.2009, p. 1). 
(3) ĠU C 282, 10.8.2018, p. 3. 
(4) Il-Komunikazzjoni tal-Kummissjoni fil-qafas tal-implimentazzjoni tad Direttiva 2009/48/KE tal-Parlament Ewropew u tal-Kunsill dwar 

is-sikurezza tal-ġugarelli (ĠU C 282, 10.8.2018, p. 3). 
(5) Id-Deċiżjoni ta’ Implimentazzjoni tal-Kummissjoni (UE) 2019/1254 tat-22 ta’ Lulju 2019 dwar l-istandards armonizzati tas-sikurezza 

tal-ġugarelli abbozzati b’appoġġ għad-Direttiva 2009/48/KE tal-Parlament Ewropew u tal-Kunsill (ĠU L 195, 23.7.2019, p. 43). 

(9) Il-konformità ma’ standard armonizzat tikkonferixxi preżunzjoni ta’ konformità mar-rekwiżiti essenzjali 
korrispondenti stabbiliti fil-leġiżlazzjoni tal-Unjoni dwar l-armonizzazzjoni mid-data tal-pubblikazzjoni tar- 
referenza ta’ tali standard f’Il-Ġurnal Uffiċjali tal-Unjoni Ewropea. Għalhekk, jenħtieġ li din id-Deċiżjoni tidħol fis-seħħ 
fil-jum tal-pubblikazzjoni tagħha, 

ADOTTAT DIN ID-DEĊIŻJONI: 

Artikolu 1 

Ir-referenzi tal-istandards armonizzati għall-ġugarelli abbozzati b’appoġġ għad-Direttiva 2009/48/KE u elenkati fl-Anness I 
ta’ din id-Deċiżjoni huma b’dan ippubblikati f’Il-Ġurnal Uffiċjali tal-Unjoni Ewropea. 

Artikolu 2 

Ir-referenzi tal-istandards armonizzati għall-ġugarelli abbozzati b’appoġġ għad-Direttiva 2009/48/KE u elenkati fl-Anness II 
ta’ din id-Deċiżjoni huma b’dan irtirati minn Il-Ġurnal Uffiċjali tal-Unjoni Ewropea sa mid-dati stabbiliti f’dak l-Anness. 

Artikolu 3 

Id-Deċiżjoni ta’ Implimentazzjoni (UE) 2019/1254 qed titħassar. 

Artikolu 4 

Din id-Deċiżjoni għandha tidħol fis-seħħ fil-jum tal-pubblikazzjoni tagħha f’Il-Ġurnal Uffiċjali tal-Unjoni Ewropea. 

Magħmul fi Brussell, il-15 ta’ Ottubru 2019.  

Għall-Kummissjoni 
Il-President 

Jean-Claude JUNCKER     

ANNESS I 

Nru ta’ Referenza tal-istandard 

1. EN 71-1:2014+A1:2018 Sigurtà ta’ ġugarelli — Parti 1: Kwalitajiet mekkaniċi u fiżiċi 

2. EN 71-2:2011+A1:2014 Sigurtà ta’ ġugarelli — Parti 2: Kapaċità li jieħdu n-nar malajr 

3. EN 71-3:2019 Sigurtà ta’ ġugarelli — Parti 3: Migrazzjoni ta’ ċerti elementi 

4. EN 71-4:2013 Sigurtà ta’ ġugarelli — Parti 4: Settijiet għal esperimenti għal attivitajiet ta’ kimika u attivitajiet 
relatati 

5. EN 71-5:2015 Sigurtà ta’ ġugarelli — Parti 5: Ġugarelli ta’ natura kimika (settijiet) minbarra settijiet għal 
esperimenti 

1. 

EN 71-7:2014+A2:2018 Sigurtà ta’ ġugarelli — Parti 7: Żebgħat li jitpinġew bis-swaba’ — Rekwiżiti u metodi ta’ 
ttestjar 
Nota: Għall-preservattiv awtorizzat klimbażolu (l-entrata 22 fit-Tabella B.1 tal-Anness B tal-istandard) il- 
preżunzjoni ta’ konformità tapplika sa konċentrazzjoni massima permessa ta’ 0,2 % (mhux: 0,5 %). Dan huwa 
bbażat fuq l-“ADDENDUM tal-Opinjoni dwar il-Klimbażolu (P64) ref. SCCS/1506/13” tal-Kumitat Xjentifiku 
dwar is-Sikurezza tal-Konsumatur (SCCS) li ġie adottat wara l-pubblikazzjoni tal-istandard mis-CEN. 
https://ec.europa.eu/health/sites/health/files/scientific_committees/consumer_safety/docs/sccs_o_212.pdf 

2. EN 71-8:2018 Sigurtà ta’ ġugarelli — Parti 8: Ġugarelli għal attivitajiet fid-dar 

3. EN 71-12:2013 Sigurtà ta’ ġugarelli — Parti 12: Sustanzi N-nitrosamini u N-nitrosazjabbli 

4. EN 71-13:2014 Sigurtà ta’ ġugarelli — Parti 13: Logħob li jintlagħab fuq bord u hu bbażat fuq ix-xamm, logħob 
li jintlagħab fuq bord u hu bbażat fuq it-togħma, kits kosmetiċi u kits tat-togħma 

5. EN 71-14:2018 Sigurtà ta’ ġugarelli — Parti 14: Trampolini għal użu domestiku 

6. 

EN 62115:2005 Ġugarelli elettriċi — Sigurtà 
IEC 62115:2003 (Modifikat) + A1:2004 
EN 62115:2005/A11:2012/AC:2013 
EN 62115:2005/A11:2012 
EN 62115:2005/A12:2015 
EN 62115:2005/A2:2011/AC:2011 
EN 62115:2005/A2:2011 
IEC 62115:2003/A2:2010 (Modifikat)   

ANNESS II 

Nru ta’ Referenza tal-istandard Data tal-irtirar 

1. EN 71-3:2013+A3:2018 Sigurtà ta’ ġugarelli — Parti 3: Migrazzjoni ta’ ċerti elementi Il-15 ta’ April 2020 

2. EN 71-14:2014+A1:2017 Sigurtà ta’ ġugarelli — Parti 14: Trampolini għal użu 
domestiku 

It-22 ta’ Jannar 2020   

DEĊIŻJONI TA’ IMPLIMENTAZZJONI TAL-KUMMISSJONI (UE) 2019/1729 

tal-15 ta’ Ottubru 2019 

dwar l-istandard armonizzat għall-valutazzjoni tal-konformità abbozzat b’appoġġ għar-Regolamenti 
(KE) Nru 765/2008 u (KE) Nru 1221/2009 tal-Parlament Ewropew u tal-Kunsill, għad-Direttiva 
2006/42/KE tal-Parlament Ewropew u tal-Kunsill u għall-atti tal-Unjoni li jinkorporaw id- 
dispożizzjonijiet ta’ referenza tad-Deċiżjoni Nru 768/2008/KE tal-Parlament Ewropew u tal-Kunsill 

(Test b’rilevanza għaż-ŻEE) 

IL-KUMMISSJONI EWROPEA, 

Wara li kkunsidrat it-Trattat dwar il-Funzjonament tal-Unjoni Ewropea, 

Wara li kkunsidrat ir-Regolament (UE) Nru 1025/2012 tal-Parlament Ewropew u tal-Kunsill tal-25 ta’ Ottubru 2012 dwar l- 
Istandardizzazzjoni Ewropea, li jemenda d-Direttivi tal-Kunsill 89/686/KEE u 93/15/KEE u d-Direttivi 94/9/KE, 94/25/KE, 
95/16/KE, 97/23/KE, 98/34/KE, 2004/22/KE, 2007/23/KE, 2009/23/KE u 2009/105/KE tal-Parlament Ewropew u tal- 
Kunsill u li jħassar id-Deċiżjoni tal-Kunsill 87/95/KEE u d-Deċiżjoni Nru 1673/2006/KE tal-Parlament Ewropew u tal- 
Kunsill (1), u b’mod partikolari l-Artikolu 10(6) tiegħu, 

Billi: 

(1) Ir-Regolament (KE) Nru 765/2008 tal-Parlament Ewropew u tal-Kunsill (2) u d-Deċiżjoni Nru 768/2008/KE tal- 
Parlament Ewropew u tal-Kunsill (3) għaqqdu flimkien, fl-hekk imsejjaħ il-Qafas Leġiżlattiv Ġdid, l-elementi kollha 
meħtieġa biex qafas regolatorju komprensiv jopera b’mod effettiv għas-sikurezza u l-konformità tal-prodotti 
industrijali u għall-funzjonament tajjeb tas-suq uniku. Wieħed mill-objettivi ewlenin tal-Qafas Leġiżlattiv Ġdid hu li 
jiżgura valutazzjoni robusta u affidabbli tal-konformità għall-prodotti fl-Unjoni. Ir-Regolament (KE) Nru 765/2008 
stabbilixxa l-bażi ġuridika għall-akkreditazzjoni u s-sorveljanza tas-suq. Id-Deċiżjoni Nru 768/2008/KE kkonsolidat 
l-istrumenti tekniċi għal-leġiżlazzjoni tal-Unjoni dwar l-armonizzazzjoni u, b’mod partikolari, il-kriterji għall-ħatra 
tal-korpi tal-valutazzjoni tal-konformità kif ukoll il-proċeduri tal-valutazzjoni tal-konformità u r-regoli għall-użu 
tagħhom. Id-Deċiżjoni Nru 768/2008/KE teħtieġ leġiżlazzjoni tal-Unjoni li tarmonizza l-kundizzjonijiet għall- 
kummerċjalizzazzjoni ta’ prodotti biex tinkorpora, sa fejn ikun possibbli, id-dispożizzjonijiet ta’ referenza stabbiliti 
fl-Anness I ta’ dik id-Deċiżjoni. 

(2) F’konformità mal-Artikolu 11(1) tar-Regolament (KE) Nru 765/2008, il-korpi nazzjonali ta’ akkreditazzjoni li juru li 
huma konformi mal-kriterji stabbiliti fl-istandard armonizzat rilevanti, li r-referenza għalih ġiet ippubblikata f’Il- 
Ġurnal Uffiċjali tal-Unjoni Ewropea, għax tkun saritilhom evalwazzjoni bejn il-pari skont l-Artikolu 10 tar- 
Regolament (KE) Nru 765/2008, għandhom jitqiesu li jissodisfaw ir-rekwiżiti stipulati fl-Artikolu 8 ta’ dak ir- 
Regolament. 

(3) Fil-punt 10 tal-Artikolu 2 tar-Regolament (KE) Nru 765/2008, “akkreditazzjoni” tfisser attestazzjoni minn korp 
nazzjonali tal-akkreditazzjoni li korp tal-valutazzjoni tal-konformità jkun jissodisfa r-rekwiżiti stabbiliti minn 
standards armonizzati u, meta applikabbli, kwalunkwe rekwiżit addizzjonali, inkluż dawk stipulati fl-iskemi 
settorjali rilevanti, biex iwettaq xi attività speċifika ta’ valutazzjoni tal-konformità. 

(4) Il-leġiżlazzjoni tal-Unjoni li tinkorpora d-dispożizzjonijiet ta’ referenza inklużi fl-Anness I tad-Deċiżjoni 
Nru 768/2008/KE tipprevedi, f’ċerti każijiet, l-intervent ta’ korpi tal-valutazzjoni tal-konformità ta’ partijiet terzi fil- 
proċeduri rilevanti tal-valutazzjoni tal-konformità. Barra minn hekk, din il-leġiżlazzjoni tinkorpora l-Artikoli R17 u 
R18 tal-Anness I tad-Deċiżjoni Nru 768/2008/KE, u għalhekk tistabbilixxi r-rekwiżiti li jridu jissodisfaw il-korpi tal- 
valutazzjoni tal-konformità u tistipula li meta korp tal-valutazzjoni tal-konformità juri l-konformità tiegħu mal- 
kriterji stabbiliti fl-istandards armonizzati rilevanti jew ma’ partijiet minnhom li r-referenzi għalihom ikunu ġew 
ippubblikati f’Il-Ġurnal Uffiċjali tal-Unjoni Ewropea, dan għandu jitqies konformi mar-rekwiżiti stabbiliti f’dak l-att 
tal-Unjoni, diment li l-istandards armonizzati applikabbli jkunu jkopru dawk ir-rekwiżiti. 

(1) ĠU L 316, 14.11.2012, p. 12. 
(2) Ir-Regolament (KE) Nru 765/2008 tal-Parlament Ewropew u tal-Kunsill tad-9 ta’ Lulju 2008 li jistabbilixxi r-rekwiżiti għall- 

akkreditament u għas-sorveljanza tas-suq relatati mal-kummerċjalizzazzjoni ta’ prodotti, u li jħassar ir-Regolament tal-Kunsill (KEE) 
Nru 339/93 (ĠU L 218, 13.8.2008, p. 30). 

(3) Id-Deċiżjoni Nru 768/2008/KE tal-Parlament Ewropew u tal-Kunsill tad-9 ta’ Lulju 2008 dwar qafas komuni għall-kummerċjaliz-
zazzjoni ta’ prodotti u li tħassar id-Deċiżjoni 93/465/KEE (ĠU L 218, 13.8.2008, p. 82). 

(5) Hemm ukoll leġiżlazzjoni tal-Unjoni li ma tinkorporax l-Artikolu R17 tal-Anness I tad-Deċiżjoni Nru 768/2008/KE. 
Iżda dan jeħtieġ l-intervent ta’ korp tal-valutazzjoni tal-konformità ta’ parti terza u jipprevedi l-akkreditazzjoni ta’ 
dawk il-korpi skont ir-Regolament (KE) Nru 765/2008 biex tintwera l-kompetenza ta’ dawn il-korpi. Pereżempju, ir- 
Regolament (KE) Nru 1221/2009 tal-Parlament Ewropew u tal-Kunsill (4), fl-Artikolu 2(20) tiegħu jiddefinixxi l- 
“verifikatur ambjentali” bħala korp tal-valutazzjoni tal-konformità kif definit fir-Regolament (KE) Nru 765/2008 
jew kwalunkwe assoċjazzjoni jew grupp ta’ dawn il-korpi, li jkunu kisbu akkreditazzjoni skont dak ir-Regolament. 

(6) Bl-ittra M/417 tal-4 ta’ Diċembru 2007, il-Kummissjoni talbet lill-Kumitat Ewropew għall-Istandardizzazzjoni (is- 
CEN), lill-Kumitat Ewropew għall-Istandardizzazzjoni Elettroteknika (is-CENELEC) u lill-Istitut Ewropew tal- 
Istandards tat-Telekomunikazzjoni (l-ETSI) biex titlesta l-ħidma fuq l-istandards armonizzati b’appoġġ għall-Qafas 
Leġiżlattiv Ġdid (reviżjoni tal-Approċċ il-Ġdid) filwaqt li l-iskemi taċ-ċertifikazzjoni settorjali, b’mod partikolari, l- 
istandards Ewropej li jkopru l-akkreditazzjoni, il-valutazzjoni tal-konformità jew l-assigurazzjoni tal-kwalità tqiesu 
meħtieġa għall-implimentazzjoni tal-Qafas Leġiżlattiv Ġdid. Dak il-mandat ikopri kemm l-istandards eżistenti kif 
ukoll dawk futuri. F’dak il-kuntest, il-Kummissjoni inkarigat lil dawk l-organizzazzjonijiet biex jidentifikaw l- 
istandards internazzjonali kollha li kienu rilevanti għall-Qafas Legali l-Ġdid u/jew ċerti skemi taċ-ċertifikazzjoni 
settorjali, u jadottawhom fil-livell Ewropew bħala standards Ewropej. Għaldaqstant, l-istandards Ewropej li 
jappoġġaw ir-Regolament (KE) Nru 765/2008, l-atti tal-Unjoni li jinkorporaw id-dispożizzjonijiet ta’ referenza tal- 
Anness I tad-Deċiżjoni Nru 768/2008/KE u r-Regolament (KE) Nru 1221/2009 huma fl-ambitu tal-mandat. 

(7) Għalhekk abbażi tat-talba M/417 tal-4 ta’ Diċembru 2007, is-CEN u s-CENELEC lestew il-ħidma fuq l-istandard 
armonizzat EN ISO 19011:2018 – Linji gwida għas-sistemi ta’ ġestjoni tal-awditjar, billi adottaw l-istandard 
internazzjonali ISO 19011:2018 bħala standard Ewropew ekwivalenti EN ISO 19011:2018. 

(8) Il-Kummissjoni flimkien mas-CEN u s-CENELEC ivvalutat jekk l-EN ISO 19011:2018 abbozzat mis-CEN hux 
konformi mat-talba M/417 tal-4 ta’ Diċembru 2007. 

(9) L-EN ISO 19011:2018 jissodisfa r-rekwiżiti li għandu l-għan li jkopri u li huma stabbiliti fir-Regolamenti (KE) 
Nru 765/2008, (KE) Nru 1221/2009 u l-atti tal-Unjoni li jinkorporaw id-dispożizzjonijiet ta’ referenza stabbiliti fl- 
Anness I tad-Deċiżjoni Nru 768/2008/KE. B’mod aktar speċifiku, dan jissodisfa r-rekwiżiti għall-korpi tal- 
valutazzjoni tal-konformità inklużi fl-Artikolu R17 tal-Anness I tad-Deċiżjoni 768/2008/KE għall-finijiet tat-twettiq 
ta’ awditjar fil-kuntest ta’ proċeduri tal-valutazzjoni tal-konformità kif stabbilit f’dik id-Deċiżjoni. Għalhekk jixraq 
tiġi ppubblikata r-referenza ta’ dak l-istandard f’Il-Ġurnal Uffiċjali tal-Unjoni Ewropea. 

(10) L-EN ISO 19011:2018 hu verżjoni riveduta ta’ EN ISO 19011:2011, li r-referenza għalih hi ppubblikata f’Il-Ġurnal 
Uffiċjali tal-Unjoni Ewropea (5) u b’hekk jissostitwixxih. Għalhekk jeħtieġ li r-referenza għall-istandard armonizzat EN 
ISO 19011:2011 tiġi rtirata minn Il-Ġurnal Uffiċjali tal-Unjoni Ewropea. Biex l-operaturi ekonomiċi u l-korpi tal- 
valutazzjoni tal-konformità ta’ parti terza jingħataw iż-żmien meħtieġ biex jadattaw is-sistemi ta’ ġestjoni u l-metodi 
tal-awditjar tagħhom, rispettivament, għall-istandard armonizzat rivedut, jeħtieġ jiġi ddifferit l-irtirar tar-referenza 
għall-EN ISO 19011:2011. 

(11) Il-konformità ma’ standard armonizzat tikkonferixxi preżunzjoni ta’ konformità mar-rekwiżiti essenzjali 
korrispondenti stabbiliti fil-leġiżlazzjoni tal-Unjoni dwar l-armonizzazzjoni mid-data tal-pubblikazzjoni tar- 
referenza ta’ dak l-istandard f’Il-Ġurnal Uffiċjali tal-Unjoni Ewropea. Għaldaqstant jenħtieġ li din id-Deċiżjoni tidħol 
fis-seħħ fil-jum tal-pubblikazzjoni tagħha, 

ADOTTAT DIN ID-DEĊIŻJONI: 

Artikolu 1 

The reference of the harmonised standard EN ISO 19011:2018 —Il-linji gwida għas-sistemi ta’ ġestjoni tal-awditjar, (ISO 
19011:2018), abbozzati b’appoġġ għall-atti tal-Unjoni elenkati fl-Anness ta’ din id-Deċiżjoni huma b’dan ippubblikati f’Il- 
Ġurnal Uffiċjali tal-Unjoni Ewropea. 

(4) Ir-Regolament (KE) Nru 1221/2009 tal-Parlament Ewropew u tal-Kunsill tal-25 ta’ Novembru 2009 dwar il-parteċipazzjoni volontarja 
ta’ organizzazzjonijiet fi skema Komunitarja ta’ ġestjoni u verifika ambjentali (EMAS) li jħassar ir-Regolament (KE) Nru 761/2001 u d- 
Deċiżjonijiet tal-Kummissjoni 2001/681/KE u 2006/193/KE (ĠU L 342, 22.12.2009, p. 1). 

(5) ĠU C 298, 8.9.2017, p. 150. 

Artikolu 2 

Ir-referenza tal-istandard armonizzat EN ISO 19011:2011 — Il-linji gwida għas-sistemi ta’ ġestjoni tal-awditjar (ISO 
19011:2011) hija b’dan irtirata minn Il-Ġurnal Uffiċjali tal-Unjoni Ewropea, b’effett mill-1 ta’ Jannar 2021. 

Artikolu 3 

Din id-Deċiżjoni għandha tidħol fis-seħħ fil-jum tal-pubblikazzjoni tagħha f’Il-Ġurnal Uffiċjali tal-Unjoni Ewropea. 

Magħmul fi Brussell, il-15 ta’ Ottubru 2019.  

Għall-Kummissjoni 
Il-President 

Jean-Claude JUNCKER     

ANNESS 

1. Id-Direttiva 2000/14/KE tal-Parlament Ewropew u tal-Kunsill tat-8 ta’ Mejju 2000 dwar l-approssimazzjoni tal-liġijiet 
tal-Istati Membri dwar emissjoni tal-ħoss fl-ambjent minn tagħmir għall-użu ta’ barra (ĠU L 162, 3.7.2000, p. 1); 

2. Id-Direttiva 2006/42/KE tal-Parlament Ewropew u tal-Kunsill tas-17 ta’ Mejju 2006 dwar il-makkinarju, u li temenda 
d-Direttiva 95/16/KE (ĠU L 157, 9.6.2006, p. 24); 

3. Ir-Regolament (KE) Nru 765/2008 tal-Parlament Ewropew u tal-Kunsill tad-9 ta’ Lulju 2008 li jistabbilixxi r-rekwiżiti 
għall-akkreditament u għas-sorveljanza tas-suq relatati mal-kummerċjalizzazzjoni ta’ prodotti, u li jħassar ir-Regolament 
(KEE) Nru 339/93 (ĠU L 218, 13.8.2008, p. 30); 

4. Ir-Regolament (KE) Nru 1221/2009 tal-Parlament Ewropew u tal-Kunsill tal-25 ta’ Novembru 2009 dwar il- 
parteċipazzjoni volontarja ta’ organizzazzjonijiet fi skema Komunitarja ta’ ġestjoni u verifika ambjentali (EMAS) li jħassar 
ir-Regolament (KE) Nru 761/2001 u d-Deċiżjonijiet tal-Kummissjoni 2001/681/KE u 2006/193/KE (ĠU L 342, 
22.12.2009, p. 1); 

5. Id-Direttiva 2009/48/KE tal-Parlament Ewropew u tal-Kunsill tat-18 ta’ Ġunju 2009 dwar is-sikurezza tal-ġugarelli 
(ĠU L 170, 30.6.2009, p. 1); 

6. Id-Direttiva 2010/35/UE tal-Parlament Ewropew u tal-Kunsill tas-16 ta’ Ġunju 2010 dwar apparat ta’ pressjoni li jista’ 
jinġarr u li tħassar id-Direttivi tal-Kunsill 76/767/KEE, 84/525/KEE, 84/526/KEE, 84/527/KEE u 1999/36/KE (ĠU L 165, 
30.6.2010, p. 1); 

7. Id-Direttiva 2011/65/UE tal-Parlament Ewropew u tal-Kunsill tat-8 ta’ Ġunju 2011 dwar ir-restrizzjoni tal-użu ta’ ċerti 
sustanzi perikolużi fit-tagħmir elettriku u elettroniku (ĠU L 174, 1.7.2011, p. 88); 

8. Id-Direttiva 2013/29/UE tal-Parlament Ewropew u tal-Kunsill tat-12 ta’ Ġunju 2013 dwar l-armonizzazzjoni tal- 
liġijiet tal-Istati Membri relattivament għad-disponibbiltà fis-suq ta’ oġġetti pirotekniċi (ĠU L 178, 28.6.2013, p. 27); 

9. Id-Direttiva 2013/53/UE tal-Parlament Ewropew u tal-Kunsill tal-20 ta’ Novembru 2013 dwar id-dgħajjes li jintużaw 
għar-rikreazzjoni u l-inġenji tal-ilma personali u li tħassar id-Direttiva 94/25/KE (ĠU L 354, 28.12.2013, p. 90); 

10. Id-Direttiva 2014/28/UE tal-Parlament Ewropew u tal-Kunsill tas-26 ta’ Frar 2014 dwar l-armonizzazzjoni tal-liġijiet 
tal-Istati Membri relatati mad-disponibbiltà fis-suq u s-superviżjoni ta’ splussivi ċivili (ĠU L 96, 29.3.2014, p. 1); 

11. Id-Direttiva 2014/29/UE tal-Parlament Ewropew u tal-Kunsill tas-26 ta’ Frar 2014 dwar l-armonizzazzjoni tal-liġijiet 
tal-Istati Membri marbuta mat-twettiq tad-disponibilità fis-suq ta’ reċipjenti sempliċi taħt pressjoni (ĠU L 96, 29.3.2014, 
p. 45); 

12. Id-Direttiva 2014/30/UE tal-Parlament Ewropew u tal-Kunsill tas-26 ta’ Frar 2014 dwar l-armonizzazzjoni tal-liġijiet 
tal-Istati Membri relatati mal-kompatibbiltà elettromanjetika (ĠU L 96, 29.3.2014, p. 79); 

13. Id-Direttiva 2014/31/UE tal-Parlament Ewropew u tal-Kunsill tas-26 ta’ Frar 2014 dwar l-armonizzazzjoni tal-liġijiet 
tal-Istati Membri relattivament għad-disponibbiltà fis-suq ta’ strumenti tal-użin mhux awtomatiċi (ĠU L 96, 29.3.2014, 
p. 107); 

14. Id-Direttiva 2014/32/UE tal-Parlament Ewropew u tal-Kunsill tas-26 ta’ Frar 2014 dwar l-armonizzazzjoni tal-liġijiet 
tal-Istati Membri relattivament għat-tqegħid fis-suq ta’ strumenti tal-kejl (ĠU L 96, 29.3.2014, p. 149); 

15. Id-Direttiva 2014/33/UE tal-Parlament Ewropew u tal-Kunsill tas-26 ta’ Frar 2014 dwar l-armonizzazzjoni tal-liġijiet 
tal-Istati Membri relattivament għal liftijiet u komponenti ta’ sikurezza għal-liftijiet (ĠU L 96, 29.3.2014, p. 251); 

16. Id-Direttiva 2014/34/UE tal-Parlament Ewropew u tal-Kunsill tas-26 ta’ Frar 2014 dwar l-armonizzazzjoni tal-liġijiet 
tal-Istati Membri relattivament għal tagħmir u sistemi ta’ protezzjoni maħsuba għall-użu f’atmosferi potenzjalment splussivi 
(ĠU L 96, 29.3.2014, p. 309); 

17. Id-Direttiva 2014/53/UE tal-Parlament Ewropew u tal-Kunsill tas-16 ta’ April 2014 dwar l-armonizzazzoni tal- 
liġijiet tal-Istati Membri marbuta mat-tqegħid fis-suq ta’ tagħmir tar-radju u li tħassar id-Direttiva 1999/5/KE (ĠU L 153, 
22.5.2014, p. 62); 

18. Id-Direttiva 2014/35/UE tal-Parlament Ewropew u tal-Kunsill tas-26 ta’ Frar 2014 dwar l-armonizzazzjoni tal-liġijiet 
tal-Istati Membri relattivament għat-tqegħid fis-suq ta’ tagħmir elettriku ddisinjat għall-użu fi ħdan ċerti limiti tal-voltaġġ 
(ĠU L 96, 29.3.2014, p. 357); 

19. Id-Direttiva 2014/68/UE tal-Parlament Ewropew u tal-Kunsill tal-15 ta’ Mejju 2014 dwar l-armonizzazzjoni tal- 
liġijiet tal-Istati Membri relatati mat-tqegħid fis-suq ta’ apparat ta’ pressjoni (ĠU L 189, 27.6.2014, p. 164); 

20. Id-Direttiva 2014/90/UE tal-Parlament Ewropew u tal-Kunsill tat-23 ta’ Lulju 2014 dwar tagħmir tal-baħar u li 
tħassar id-Direttiva tal-Kunsill 96/98/KE (ĠU L 257, 28.8.2014, p. 146); 

21. Ir-Regolament (UE) Nru 305/2011 tal-Parlament Ewropew u tal-Kunsill tad-9 ta’ Marzu 2011 li jistabbilixxi 
kondizzjonijiet armonizzati għall-kummerċjalizzazzjoni tal-prodotti għall-bini u li jħassar id-Direttiva tal-Kunsill 89/106/ 
KEE (ĠU L 88, 4.4.2011, p. 5); 

22. Ir-Regolament (UE) 2016/424 tal-Parlament Ewropew u tal-Kunsill tad-9 ta’ Marzu 2016 dwar l-installazzjonijiet tal- 
funikular u li jħassar id-Direttiva 2000/9/KE (ĠU L 81, 31.3.2016, p. 1); 

23. Ir-Regolament (UE) 2016/425 tal-Parlament Ewropew u tal-Kunsill tad-9 ta’ Marzu 2016 dwar tagħmir ta’ 
protezzjoni personali u li jħassar id-Direttiva tal-Kunsill 89/686/KEE (ĠU L 81, 31.3.2016, p. 51); 

24. Ir-Regolament (UE) 2016/426 tal-Parlament Ewropew u tal-Kunsill tad-9 ta’ Marzu 2016 dwar tagħmir li jaħraq 
karburanti gassużi u li jħassar id-Direttiva 2009/142/KE (ĠU L 81, 31.3.2016, p. 99); 

25. Ir-Regolament (UE) 2017/746 tal-Parlament Ewropew u tal-Kunsill tal-5 ta’ April 2017 dwar apparati mediċi 
dijanjostiċi in vitro u li jħassar id-Direttiva 98/79/KE u d-Deċiżjoni tal-Kummissjoni 2010/227/UE (ĠU L 117, 5.5.2017, 
p. 176); 

26. Ir-Regolament (UE) 2017/745 tal-Parlament Ewropew u tal-Kunsill tal-5 ta’ April 2017 dwar apparati mediċi, li 
jemenda d-Direttiva 2001/83/KE, ir-Regolament (KE) Nru 178/2002 u r-Regolament (KE) Nru 1223/2009 u li jħassar id- 
Direttivi tal-Kunsill 90/385/KEE u 93/42/KEE (ĠU L 117, 5.5.2017, p. 1); 

27. Ir-Regolament (UE) 2019/1009 tal-Parlament Ewropew u tal-Kunsill tal-5 ta’ Ġunju 2019 li jistabbilixxi regoli dwar 
it-tpoġġija għad-dispożizzjoni fis-suq ta’ prodotti fertilizzanti tal-UE u li jemenda r-Regolamenti (KE) Nru 1069/2009 u 
(KE) Nru 1107/2009 u li jħassar ir-Regolament (KE) Nru 2003/2003 (ĠU L 170, 25.6.2019, p. 1); 

28. Ir-Regolament Delegat tal-Kummissjoni (UE) 2019/945 tat-12 ta’ Marzu 2019 dwar sistemi ta’ inġenji tal-ajru 
mingħajr bdot abbord u dwar operaturi ta’ sistemi tal-ajru mingħajr bdot abbord minn pajjiżi terzi 
(ĠU L 152, 11.6.2019, p. 1).   

RETTIFIKA 

Rettifika tar-Regolament tal-Kummissjoni (UE) 2018/1832 tal-5 ta’ Novembru 2018 li jemenda d- 
Direttiva 2007/46/KE tal-Parlament Ewropew u tal-Kunsill, ir-Regolament tal-Kummissjoni (KE) Nru 
692/2008 u r-Regolament tal-Kummissjoni (UE) 2017/1151 għall-fini tat-titjib tat-testijiet u l- 
proċeduri tal-approvazzjoni tat-tip tal-emissjonijiet għal vetturi ħfief għall-passiġġieri u għal vetturi 
kummerċjali, inklużi dawk it-testijiet u l-proċeduri għall-konformità fis-servizz u l-emissjonijiet 

f’sewqan reali u li jintroduċi mezzi għall-monitoraġġ tal-konsum tal-fjuwil u tal-enerġija elettrika 

(Il-Ġurnal Uffiċjali tal-Unjoni Ewropea L 301 tas-27 ta’ Novembru 2018) 

F’paġna 34, fil-punt (26) (a) tal-Anness I, fl-emenda għat-Tabella 1 tal-Appendiċi 6 tal-Anness I tar-Regolament tal- 
Kummissjoni (UE) 2017/1151, 

minflok: “BH Euro 6d-TEMP-EVAP Euro 6-2 N1 klassi II PI, CI   31.8.2019”,   

aqra: “BH Euro 6d-TEMP-EVAP Euro 6-2 N1 klassi II PI, CI   31.8.2020”;     

F’paġna 35, fil-punt (26) (a) tal-Anness I, fl-emenda għat-Tabella 1 tal-Appendiċi 6 tal-Anness I tar-Regolament tal- 
Kummissjoni (UE) 2017/1151, 

minflok: “BI Euro 6d-TEMP-EVAP Euro 6-2 N1 klassi III, N2 PI, CI   31.8.2019”,   

aqra: “BI Euro 6d-TEMP-EVAP Euro 6-2 N1 klassi III, N2 PI, CI   31.8.2020”.     

